
Abasomesa baffe abaagalwa,

Tusaba Katonda abawe omukisa nga mu muweereza 
n’okutuusa obusumba eri abaana okwetoloola 
ensi. Mukola eky’enjawulo era mukyusa obulamu 
emirembe n’emirembe!

Tulina ekyewuunyisa gy’oli. Oyinza okuba nga 
weewandiisa kubeera musomesa wa Ssande Sikuuru, 
naye omulimu gwo kati oli MUTENDESI! Guno 
omwaka tugenda kusoma Baibuli nga tutambulira 
ku muzannyo gw’ebikonde era tusuubira okunyumirwa eby’emizannyo. Omusomesa omwagalwa, 
tandikirawo kati! Bera omutendesi so si musomesa kisobole okukuwa amaanyi okufaayo ennyo eri 
buli muyizi ali mu kibiina kyo n’enkola ye nga bw’alwana okufuuka omuwanguzi. 

Tujja kuba nga tusoma ekibala ky’Omwoyo. Wabula, si kutunuulira kibala kyokka, naye n’ebyonoono 
by’omubiri ebilwanyisa ekibala ky’Omwoyo. Omulimu gwo gwa kuyamba bayizi bo okufuuka 
abawanguzi. Okukola kino, tebalina kukwata bukwasi nyiriri n’okuyiga engero za Baibuli, wabula 
balina n’okuteeka mu nkola ekibala ky’Omwoyo mu bulamu bwabwe obwa bulijjo.
Nga tusinziira ku muzannyo gw’ebikonde, abayizi bwe babeera mu kibiina kyo ekya Ssande Sikuuru, 
tuteebereze nti baba bali mu kutendekebwa. Baba mu kukajjuza n’okuyiga ebikwata ku Katonda 
n’okulwanyisa ekibi. Ekkanisa yo ly’ettendekero.

Abayizi bo bwe babeera wabweru mu nsi, baba bali “mu lingi”! Eno gye bajja okulwanyisiza obwagazi 
bw’okwonoona. Amaka gaabwe n’amasomero z’empaka n’ennwana z’ebikonde. Kino kiri bwe kityo 
kuba bwe tubeera ku kkanisa ff ena tuba twefuula batuukirivu. Toleka mwana yenna kulowooza nti 
asinze omuzannyo mbu lwakuba akwata nnyo eby’okusoma ku kkanisa. Okwo kuba kutendekebwa. 
Okulwana okutuufu kuli mu bulamu bwe. Asobola okuwangula emizannyo singa assa mu nkola 
emisomo gy’aba ayize mu ssabbiiti.

Omulimu ogusembayo ng’omutendesi waabwe kubawa empeera n’okubazzaamu amaanyi bwe 
bawangula. Tegekayo ebirabo eby’okugaba. Bawe akafumito oba okubayozaayoza olwa buli ng’uumi, 
oluzannya oba olulwana lwe bawangula. Enneeyisa gy’onosiima gye bajja okukulaga kuba abayizi bo 
bajja kuba baagala okukusanyusa ng’ omutendesi waabwe.

Tusuubira nti ojja kunyumirwa okwambala nga omutendesi, okutimba ekibiina kyo nga ettendekero 
n’okutegeka emikolo egy’obuwanguzi. Obuwanguzi mu kuwangaalira ku kibala ky’Omwoyo bujja 
kujja eri omwetegefu okukola ennyo okusinga abalala nga bwe kibeera mu by’emizannyo. OSOBOLA 
okuyamba abayizi bo okukola n’amaanyi okufuuka abawanguzi. Bakkiririzeemu nga abalala bagaanye 
era ojja kulaba nga Katonda akola ebyamagero mu bulamu bwabwe!
Tusaba Katonda akuwe amaanyi nga  weetikka obuvunaanyizibwa obw’okutendeka abayizi bo mu 

kibala ky’Omwoyo. Tukusabira osobole okumenya buli muziziko oguteekebwa 
ku basomesa ba Ssande Sikuuru era ofuuke omutendesi omutuufu mu bulamu 
bw’abayizi bo.

Mu Kristu, Ow’oluganda Kristina

Ekipande Ky’ebirimu
Ennyanjula
Okusiima
Mu Bimpimpi 
Enkozesa Y’ebikozesebwa Bino
Essomo 1
Essomo 2
Essomo 3
Essomo 4
Essomo 5
Essomo 6
Essomo 7
Essomo 8
Essomo 9
Essomo 10
Essomo 11
Essomo 12
Essomo 13

Emisomo gino egya “Abawanguzi” giwandiikiddwa obusumba 
bwa “Abaana Kikulu” era byonna bisigala byaff e. Ebikozesebwa 
byaff e bya bwereere okufuna, okukuba ku mpapula, okukozesa, 
n’okusaasaanya eri amakanisa n’obusumba bwonna nga 
teweetisse buvunaanyizibwa. 
Okumanya ebisingawo Tutuukirire ku: 
info@ChildrenAreImportant.com or 01-52-592-924-9041
Kifulumiziddwa mu Mexico.
Ebyawandiikibwa byonna tubijja mu NIV ne Baibuli Y’oluganda. 

Okusiima kugenda eri tiimu yonna. 
Omukung’aanya: Kristina Krauss
Tiimu Y’abawandiisi:  Dwight Krauss, Flor Boldo, Jennifer 
Sánchez Nieto, Julio Sánchez Nieto, Mike Kangas, Monserrat 
Duran Díaz, Rubén Darío, Suki Kangas, and Vickie Kangas. 
Ali Atuha, Aline Xavier, Annupama Wankhede, Aroma 
Publications, Blessie Jetender, Blessy Jacob, Carla Mayumi, 
David Raju, Ephraim Njuguna Mirobi, Finny Jacob, Jacob 
Kuruvilla, Jetender Singh, Marcos Rocha, Mathew Das, 
Nassim Bougtaia, Paul Mwangi, Paul Septan, Rubina Rai, 
Sabrina Benny John, and Workogram (Anton).

www.ChildrenAreImportant.com
abaana kikuluabaana kikulu

“Naye ebibala by'Omwoyo kwe kwagala, okusanyuka, emirembe, 
okugumiikiriza, ekisa, obulungi, OKUKKIRIZA, OBUWOMBEEFU, 
OKWEGENDEREZA: ku biri ng'ebyo tewali mateeka.” Abaggalatiya 5:22-23

ekitundu 3:  Olw’ekibala Ky’omwoyo

3

abawanguzi
Ekitundu 3

Olunyiriri Lw’okujjukira

Olunyiriri Lw’okujjukira

Olunyiriri Lw’okujjukira

Olunyiriri Lw’okujjukira

Olunyiriri Lw’okujjukira

Okukkiriza vs Obutali Bwesimbu
Saddulaaki, Mesaki ne Abeduneego
Danyeri 3:1-21

Okukkiriza vs Okumma
Ibulayimu ne Isaaka
Olubereberye 22: 1-18

Okukkiriza vs Okusinza 
Ebifaananyi
Eryato likwatibwa
1 Samwiri 5:1-12, 6, 7:3

Okukkiriza vs Okusikattira
Katonda ayita Samwiri
1 Samwiri 3:1-21

Okukkiriza vs Obujeemu
Abakessi mu Kanani
Okubala 13:1-3, 17-33, 14:1-11

“Onjigirizenga ekkubo lyo, ai 
Mukama; naatambuliranga mu mazima 

go: Ogatte wamu omutima gwange gutye 
erinnya lyo.”  Zabbuli 86:11

“Okukkiriza kye kinyweza 
ebisuubirwa, kye kitegeereza 
ddala ebigambo ebitalabika.” 

Abaebbulaniya 11:1

“Musa n'agamba nti Kaakano 
musobeza ki ekiragiro kya 

Mukama, kubanga tekiibe na 
mukisa?” Okubala 14:41

“Era awataba kukkiriza tekiyinzika kusiimibwa: 
kubanga ajja eri Katonda kimugwanira okukkiriza 
nga Katonda waali, era nga ye mugabi w'empeera 

eri abo abamunoonya.” Abaebbulaniya 11:6

“Teweekoleranga ekifaananyi ekyole, newakubadde 
ekifaananyi eky'ekintu kyonna kyonna, ekiri waggulu mu 
ggulu, newakubadde ekiri wansi ku ttaka, newakubadde 

ekiri mu mazzi agali wansi w'ettaka.” Okuva 20:4

Obuwombeefu vs 
Obukaawu
Kayini ne Abiri
Olubereberye 4:1-16

“Okukaawa kwonna n'obusungu 
n'obukambwe n'okukaayana 

n'okuvuma bibavengako, awamu 
n'ettima lyonna.” Abaefeeso 4:31

Okwegendereza vs 
Okukemebwa
Yesu akemebwa
Matayo 4:1-11

“Siwali kukema okubakwata okutali kwa bantu: naye 
Katonda mwesigwa, ataabaganyenga kukemebwa 

okusinga bwe muyinza; naye awamu n'okukemebwa 
era anassangawo n'obuddukiro; mulyoke muyinzenga 

okugumiikiriza.” 1 Abakkolinso 10:13

Okwegendereza vs 
Okulimba
Yakobo abba omukisa gwa Esawu
Olubereberye 27:1-36

“Olulimi olulimba lukyawa abo be 
lwafumita; N'akamwa akanyumiriza 

kaleeta okuzikirira.” Engero 26:28

Okwegendereza vs 
Obugayaavu
Abazimbi abagezi n’abasiru
Matayo 7:24-27

“Kale amanya okukola obulungi 
n'atakola, kye kibi eri oyo.” 

Yakobo 4:17

Olunyiriri Lw’okujjukira

Olunyiriri Lw’okujjukira

Olunyiriri Lw’okujjukira

Olunyiriri Lw’okujjukira

Nuuwa n’eryato
Olubereberye 5:32, 6:1-22, 7:1-126

Olunyiriri Lw’okujjukiraOkukkiriza vs 
Obuteesigika

“Naye muntu alyogera nti Ggwe olina okukkiriza, 
nange nnina ebikolwa: ndaga okukkiriza kwo 

awatali bikolwa byo, nange olwebikolwa byange 
ndikulaga okukkiriza kwange.”  Yakobo 2:18

7 Okukkiriza vs 
Okubuusabuusa
Yesu alabikira Tomasi
Yokaana 20:24-31

“Yesu n'amugamba nti Kubanga ondabye, 
kyovudde okkiriza; balina omukisa 

abakkiriza nga tebaliiko kye balabye.” 
Yokaana 20:29

Olunyiriri Lw’okujjukira

8
9

Obuwombeefu vs 
Enjawukana
Ibulayimu ne Lutti baawukana
Olubereberye 13:1-18

Obuyonjo n’obukyafu
Matayo 15:1-20

Obuwombeefu vs 
Ennono

Olunyiriri Lw’okujjukira
“N'obukkakkamu bwonna 

n'obuwombeefu, n'okugumiikiriza, 
nga muzibiikirizagananga mu 

kwagalana.” Abaefeeso 4:2

“Temuleetanga ekyesittaza eri Abayudaaya, newakubadde 
eri Abayonaani, newakubadde eri ekkanisa ya Katonda: 

era nga nange bwe nsanyusa bonna mu byonna nga 
sinoonya magoba gange nze, wabula ag'abangi; balyoke 

balokoke.” 1 Abakkolinso 10:32-33

Olunyiriri Lw’okujjukira

Ennyimba Essomo Ekkulu
Ekibiina kyo kitandike n’ennyimba empya era buli omu 
asitukire mu mazina. Funa ennyimba okuva ku mukutu 
gwaff e era muyige amazina agali mu butambi.

Bw’omala okwanjula essomo, genda ku lugero lwa 
Baibuli. Kakansa nti ogenda mu Baibuli okufuna olugero 
mubujjuvu kuba lwonna teluli mu katabo kano. Bwe 
mumala okuyiga olugero, kakasa nti mukwata ku ssomo 
ekkulu n’enkozesa yalyo mu bulamu. Ku nkomerero 
y’essomo, musome olunyiriri lw’okujjukira era musabire 
wamu.

Katemba

Obulimu Bw’okutwala Awaka (Mu Lingi)

Ebitabo By’abayiziKulwa katemba anyuma buli ssabbiiti, funayo 
bannakatemba babiri b’onokozesanga buli ssabbiiti: 
Willie Omugezi ne Fred Omusiru. (Osobola okukyusa 
amannya gabwe bw’oba oyagadde.) Tunulamu mu ssomo 
era ogaziye ebirowoozo bya katemba okutambulira ku 
ssomo n’okubikkula amaaso g’abaana basobole okusika 
ekifaananyi ky’olugero lwa Baibuli. Okukozesa abazannyi 
beebamu buli ssabbiiti kijja kusembeza ekifaananyi kya 
katemba kumpi n’ekyo eky’obulamu obwa ddala era 
kinyumise omwaka nga abaana beyongera okumanya 
Willie Omugezi ne Fred Omusiru. Bakolere ebyambalo 
ebyangu okuleka ku kkanisa n’okwambala. (Gamba nga 
enkofi ira ne ggalubindi.)

Mwogere ku kalimu k’okutwala awaka aka ssabbiiti ewedde era obawe aka ssabiiti eddako. Obulimu buno buli mu 
bitabo by’abayizi ne ku kaadi z’emizannyo. Abayizi bo bajjukize nti abo bokka abakola obulimu buno bebasobola 
okufuuka abawanguzi. Tewali kuff e ajja kufuuka muwangunzi lwakugenda mu kkanisa n’okukwata Baibuli wabula tulina 
kugikolerako. Tukusaba okole obubinja obutonotono obuwe abatendesi abajja okuyamba okulondoola abayizi mu kukola 
obulimu buno. (Laba ebisingawo mu katundu akakwata ku bubinja.)
Okukola akalimu k’awaka omulundi gumu mu ssabbiiti tekijja “kukuba eri” kibi nga eng’uumi emu bw’etasobola kusuula 
ku ttaka omuzannyi w’ebikonde. Eky’okulabirako kino kijja kulaga abayizi nti bwe baba baagala kufuuka abawanguzi balina 

okukasuka eng’uumi eziwera mu buli ssabbiiti. Abatendesi bagambe okulondoola eng’uumi abaana zebakasuka mu 
ssabiiti era baletewo okuvuganya. Buli bwokola okalimu akakuwereddwa eyo eba ng’uumi. Okunyumisa ekintu, 

kozesa bino ebika by’eng’uumi: jaabu, huuku, kurosi ne apakaati.

Saasaanya ebitabo by’abayizi oba empapula eziriko essomo. 
Yamba abayizi abakalubiriddwa obukunizo kuba ebitabo 
bya ssande sikuuru tebirina kuba bizibu wabula kunyuma. 
Abaana basobola okusiba ne ggaamu ebintu bye baagala 
ku mpapula zabwe. Ku bayizi abato ebintu nga omuceere, 
pamba ne langi bisobola okuwunda empapula zabwe 
ez’okusiiga. Ku bayizi abakulu ebitabo byabwe bisobola 
okukola nga dayare mwe bawandiika ebirowoozo byabwe 
era basobola bbo okukwasizaako tiketi, ebinusu n’ebintu 
ebirala ebibajjukiza okukola obulimu obubaweereddwa.

Enkozesa

mu lingi

Funayo omukolo oba ekikolwa kyonna 
OGAANE okukyenyigiramu kuba 
kirimu okusinza ekitali Katonda. Eyinza 
okuba ennono y’okuggyamu engato, oba 
ebijaguzo, omuzannyo oba obutagula 
bimuli ng’abalala babiguze.

6

Akazannyo K’olunyiriri 
Lw’okujjukira

Ebibuuzo N’ennyanukula 
(by’abayizi abakulu)

Kaadi Z’okujjumbira

Obuzannyo obuli mu nteekateeka eno bwa kuyiga 
olunyiriri lw’okujjukira olwa buli ssabbiiti. Kozesa 
obuzannyo obukuwereddwa oba leka abayizi bo balonde 
obwo obubanyumira okuzannya. Tegeka buli ekyetaagisa 
mu kuzannya buli kazannyo konna.

Mu limu ebibuuzo bisatu mu buli ssomo okusobola 
okutakula obwongo bw’abayizi bo. Ebibuuzo bino 
by’abavubuka (myaka 13-15) naye osobola okubigezesa 
ne ku bato okulaba oba bina leetawo okwogerezeganya. 
Ekikulu kya kuleetera bayizi bo okulowooza. Kino 
okukola tolina kubawa nnyanukula ya bibuuzo mangu. 
Buli bwe bamala akadde nga balwana ku nsonga, baba 
balowooza era ggwe nga omusomesa oba okola bulungi. 
Bwe balemera ku nsoga nebagikubaganyaako ebirowoozo, 
ggwe oba okola! Singa abayizi bonna badda ku luuyi 
lumu olw’ensonga, yingizawo oluuyi olw’okubiri basobole 
okulowooza n’okwogerezeganya.

Gaba ekirabo ky’okujjumbira nga eno ye kaadi eriko 
olulwana lwa ssabbiiti eyo. Abayizi bo baagazise okujja 
nga mu ssande sikuuru okumala omwaka mulamba 
era okung’aanye kaadi zabwe ku nkomerero ya gwo. 
Kaadi zino osobola okuzifuna ku mukutu gwaff e era ne 
bazikukubira ku kasente akatono.Kaadi zino osobola 
n’okuzikozesa okuzannya akazannyo k’olunyiriri 
lw’okujjukira nga bw’otabaganya obulimu obukwatagana 
n’ekyonoono.

Enteekateeka
1. ennyimba

2. katemba

5. Obulimu bw’okutwala awaka

3. Essomo Ekkulu

4. Ebitabo by’abayizi

6. Ebitabo by’abayizi

7. Ebibuuzo n’ennyanukula

8. Kaadi "z’okujjumbira"

eddakiika 30

eddakiika 30

eddakiika 30

ebirala-eddakiika 30

Abatendesi

Obubinja Obutono

Okuwandiika Abatendesi:

Obuvunaanyizibwa bw’abatendesi

Ekibiina kyo kyawulemu obubinja obutono abayizi bo basobole okukola obulimu bwa buli ssabbiiti. Enteekateeka za ssande 
sikuuru ezisinga zibeera ku kkanisa era tezetaagisa bulimu bwa kutwala waka. Naye abayizi bo tebasobola “kukuba eri” 
byonoono nga bayita mu kusoma kwokka. Balina okuyingira “Mu Lingi” nebalwanyisa ebibi bye basanga mu ssabbiiti. 
Mazima bwewataba abalondoola, kino kiba tekijja kusoboka. Tomala gakkiriza bwe bakugamba nti obulimu baabukoze. 
Bw’olagajjala eri enteekateeka eno, ojja kuba otendeka bayizi bo kukulimba. Naye, tebeerezamu nange singa mubutuufu 
otendeka abayizi bo era n’okakasa nti bakola obulimu bwobawadde, ojja kulaba enkyukakyuka mu bulamu bwabwe. Mu 
mwaka gumu gwokka, ojja kukyusa obulamu bwabwe. Abayizi bo bajja kuba nga tebakwatabukwasi ekibala ky’Omwoyo 
wabula bajja kuba nga BAKITAMBULIRAKO!

Okutambuza obubinja buno, tukoze obutabo bw’abatendesi n’akatabo k’omutendesi omukulu. Obutabo bw’abatendesi buli 
kamu ka mwezi gumu n’ekibala kimu eky’Omwoyo. Omutendesi omukulu ye akataboke kalimu obulimu obw’ekitundu 
kilamba eky’emyezi 3.

Omutendesi:
• Tendeka abaana 3-5.
• Sisinkana abayizi eddakiika 5 nga ekibiina 
tekinnatandika n’oluvannyuma lwakyo buli ssabbiiti 
osobole okubazzaamu amaanyi okuba abawanguzi.
• Kuba essimu oba weereza obubaka eri abayizi 
okubajjukiza okukola obulimu. (Kikole olwokubiri)
• Kuba essimu oba weereza obubaka eri abayizi 
bakubuulire nga bwe bitambula. (Kikole olwokutaano)
• Laba entambula y’emirimu mu kibinja kyo era 
otegeeze omutendesi omukulu buli ssabbiiti.

Omutendesi Omukulu:
• Sisinkana abatendesi  eddakiika 5 nga ekibiina 
tekinnatandika n’oluvannyuma lwakyo buli ssabbiiti 
okwogera ku by’okukola n’okubazzaamu amaanyi 
okutendeka abayizibi babwe.
• Kuba essimu oba weereza obubaka eri abatendesi 
okubajjukiza omulimu. (Kikole olwokubiri)
• Kuba essimu oba weereza obubaka eri abatendesi 
omulundi ogw’okubiri bakubuulire nga bwe bitambula. 
(Kikole olwokutaano)
• Laba entambula y’emirimu eya buli mwana.
• Tegeka enkiiko z’abatendesi n’ab’amaka gabwe ezizzaamu 
amaanyi buli mwezi.

Kiyinza okuwulikika nga ekikalubo okuwandiika abakulembeze osobole okuba n’abatendesi abamala obubinja bwo. Naye, 
kino tekyetaaga kuba kizibu. Zino zezimu ku ngeri ez’okugonzaamu okufuna abatendesi.
• Abatendesi basabe okukola omwezi gumu gwokka. Omwezi gumu gukwata ku kibala kimu eky’Omwoyo.  Abantu abakulu 

bw’oba obasaba akadde kabwe, omwezi gumu abasinga bajja kuba bagusobola. Singa ekintu okifuula ekyangu ate nga 
kinyuma, bajja kwagala okuddamu okwewandiisa kunkomerero y’omwezi!

• Abatendesi  baleke bajje ku kkanisa nga bulijjo naye basabe bajje nga wabulayo eddakiika 10 okusaba 
kutandike basobole okusisinkana abayizi babwe. Abatendesi bo bayinza okujja mu ssande 

sikuuru mulundi gumu mu mwezi naye essabbiiti endala nebagenda okusabira mu 
kkanisa nga bulijjo.

Enkiiko Ezizzaamu Amaanyi

Emikolo Gy’obuwanguzi

Omulimu gw’omutendesi omukulu gwa kukuuma abatendesi nga bacamufu. Engeri enkulu ey’okukola kino kwe 
kutegeka olukiiko buli mwezi. Musobola okulya emmere, nemusabira wamu era ne mutunula ne kumawulire agakwata 
ku by’emizannyo okulaba bwegayinza okutuyamba mu bulamu bw’ekikulistaayo. Musobola n’okutunuulira omuddusi wa 
Olympics oba ne mulaba fi rimu ekwata ku by’emizzanyo nga bwe mulya ku mberenge oba eby’okulya ebirala. Yogeramu 
n’abatendesi bo ku nsonga eno: nti bwekiba nga kigwana nnyo abazannyi okukola ennyo, lwaki naff e tetukolerera nnyo 
eby’omwoyo n’okuganyulwa okw’emirembe n’emirembe?

Ekimu ku bintu ebikulu mu kubeera omutendesi kwe kusobozesa abayizi bo okuwulira nga abawanguzi. Kino kitegeeza nti 
olina okulambika enneeyisa gy’onoonya era ogabe ebirabo eri abagitambulirako. Tusaba abayizi obawe empeera olw’okukola 
obulimu obw’awaka, bwe bateeka mu nkola essomo lya ssabbiiti. Okujjumbira n’okukwata emisomo kuba kutendekebwa 
ate okukola obulimu mu ssabbiiti kuba kuvuganya. Abayizi bo bakakase nti okutendekebwa kikulu bwe baba baagala 
okuwangula. Naye, okuvuganya mu nsi eyaddala mwe muli okuwangula okutuufu.

Ekimu ku birowoozo kwe kutegeka omukolo gw’obuwanguzi buli mwezi ku nkomerero ya buli kibala ky’Omwoyo. Okugeza, 
OKUKKIRIZA kulina ssabbiiti 7 ez’okusoma. Abo ababa bakoze obulimu bwa ssabbiiti wakiri 3 bawangula emidaali gya 
bronze, ff eeza aba ssabiiti 3 ne zzaabu  aba ssabbiiti 7. Osobola okukyusakyusa mu ngeri abaana gye bawangula emidaali 
oluvannyuma lw’omwezi ogusooka kuba ebyalo ebimu biyinza okwetaaga obulimu obukaluba okusingako. Ebifo ebimu bijja 
kuba nga byetaaga obulimu obwangu obutabamalaamu maanyi era okusigala nga bakyajja mu kibiina kyo.

Ku nkomerero y’omwaka funayo ebirabo ebinene eby’abo abazze bawangula ebirabo ng’omwaka gutambula. Eno esobola 
okuba engule oba omudaali omulungi okusinga egya bulijjo. Ebirabo okubifuula eby’amakulu, bigabire mu maaso g’abantu 
abakulu mu kkanisa!

• Abaana basindikire obubaka ku ssimu mukifo ky’okubakubira. Abatendesi bo bayambe okutegeka 
obubaka bw’omwezi mulamba kibanguyize okuwuliziganya n’abayizi babwe. Tewerabira nti basobola 
n’okukozesa Facebook, Twitter, WhatsApp n’ebirala.
• Funa ekifo ku kkanisa abatendesi webasobola okutereka ebintu ebitonotono. Okufaanana nga 
ab’eby’emizzanyo abatendesi basobola okwambala enkofi ira nebabeera ne ffi  rimbi n’eccupa z’amazzi. Mukifo 
ky’okujjukira okutambula nga n’ebintu bino leka babitereke ku kkanisa. Mu ngeri eno abatendesi bo bambale 
engoye zabwe ezabulijjo ez’okusabiramu oluvannyuma bateekeko butesi ebyo bye twogeddeko okufaanana nga 
abatendesi.
• Kakasa nti olukiiko lw’abatendesi olwa buli mwezi luba lwa njawulo era nga luzzaamu amaanyi. Kino kijja 
kusikiriza abatendesi okusigala nga benyigira mu nteekateeka eno buli mwezi.
• Bwekiba kyetaagisa, kkiriza ebibinja ebinene. (Bwokozesa Facebook osobola okuwuliziganya n’ekibinja kyonna era 
omuntu omu asobola okutendeka abayizi 10.)

Olugero Lwa Baibuli : Eryato likwatibwa
1 Samwiri 5:1-12, 6, 7:3

Tukwanirizza mu kitundu 3 ekya “Abawanguzi olw’ekibala 
ky’Omwoyo!” Ekitundu kino tugenda ku kiggulawo nga tutunuulira ekibala 
ky’Omwoyo ekiyitibwa “okukkiriza”. Ekigambo kino ekiri mu Greek okuva 
mu Abaggalatiya 5:22 kirina amannya mangi omuli obukkiriza, obwesigwa, 
obuvumu, n’okukakasa. Baibuli ezimu zikozesa ekigambo “obukkiriza” mu 
lunyiriri luno ate nga endala zikozesa “okukkiriza”. Mu kusoma kwange 
nakizuula nti ekigambo “okukkiriza” kiri wangi nnyo mu Baibuli era nga kikwata 
ku kuba abeesimbu eri Katonda. Engeri ensonga y’okukkiriza gyeri ey’amaanyi, 
tujja kuba tumala wiiki musanvu nga tugyogerako. Olulwana lwa leero luli 
wakati w’okukkiriza n’okusinza abifaananyi. Okusinza ebitali Katonda kye kintu 
ekisinga obulabe eri okukkiriza kwaff e mu Katonda. Ebiragiro 10 (Okuva 20:1-6) 
bitandika n’ebiragiro bino bibiri:
1) Tobanga na bakatonda balala we ndi. 2) Teweekoleranga ekifaananyi ekyole.
Ku nkomerero Katonda agamba nga bw’ali ow’obuggya era nga bwe kiri ekikulu 
nnyo gy’ali ff e okumwagala n’okugondera ebiragiro bye.
Mu lugero lwa Baibuli olwa leero, Abafi risuuti baali babbye eryato era ne balissa 
okumpi ne katonda waabwe Dagoni. Enkeera baasanga katonda waabwe agudde 
ng’ekyenyi kye kiri ku ttaka! Baamuyimiriza bulungi naye era enkeera n’addamu 
n’asangibwa ng’agudde nga n’omutwe gwe n’amagulu bimumenyeddwaako! 
Katonda abantu nabo yababonereza n’endwadde n’emmese. (Yongera okusoma 

olugero mu bujjuvu okuva mu Baibuli.)
Mu nsi muno ulimu ebifo bingi abantu mwe beekolera bakatonda. Babakola okuva mu miti, amayinja oba empapula. 
Babakolera emikolo, ebijaguzo, emisubbaawa, okuwummula n’ebikujjuko eby’enjawulo. Ebifo ebimu birimu bakatonda abatali 
na mu Baibuli nga kirabikirawo nti tetulina kubasinza. Naye amasanamu agamu gava mu Baibuli agamu nga ga Yesu yennyini 
ekituleetera okubuuzabuuzibwa. Katonda akirambika bulungi mu biragiro 10 nti tayagala tusinze KIFAANANYI KYONNA. 
Mulimu ensi ezimu nga temuli masanamu. Mu nsi zino abantu batera okuba ne bakatonda abeekusifu nga eby’emizannyo, tiivi 
oba abasumba abamanyifu.
Okusinza ekitali Katonda mu ngeri yonna kuba kusobya ku Katonda. Emitima gyaff e ayagala tugimuwe mu bujjuvu. 
Ekyokulabirako kye tuyinza okukozesa kye kyo eky’obufumbo obutukuvu. Kiyinza kufaanana kitya singa omugole eyaakamala 
okugattibwa atandika okwerigomba n’abasajja abalala ng’ensi yonna emulaba? Kiba kya kuvvoola ky’amaanyi!
Mu ngeri y’emu, bwe tutandika okuweereza bakatonda abalala tubanga omugole ono aba aswaaza bba. Ekisookera ddala mu 
Bukristaayo tulina kuba bagole abeekuumira Kristu. Ekitegeeza nti tewali KUSINZA MASANAMU era tulina okwewala 
okwenyigira mu kintu kyonna ekivvoola ekitiibwa kya Katonda.
Ne bwe tuba tusinza kifaananyi kya Yesu, ekyo tekikkirizibwa. Omugole talina kusinza kifaananyi kya 
bba wabula alina kwenyumiriza mu bbaawe, okubeera naye n’okumuwa ekitiibwa mu maaso g’abantu.
Mu nsi ezimu obuteenyigira mu bijaguzo bya bakatondo biyinza okutuusa obulabe ku bulamu bwaff e! 

Mu nsi ezimu kyangu nnyo okwekuuma kuba tewali afa ku kusinza bifaananyi. Ekikulu kiri nti 
ensonga eno nkulu eri Katonda era aba alaba ebikolwa byaff e. Oli mwetegefu okutambula 

ekigere ekisooka mu kukkiriza Katonda? Osobola okwewaayo okwekuumira Katonda 
n’okulwanyisa ekibi ky’okusinza ebitali Katonda?

Willie Omugezi ne Fred Omusiru bazannye 
omupiira era Fred ateebe ggoolo. Fred 
asanyuke nnyo aggyemu engatto ye ne 
sitookisi. Bw’amala anywegere sitookisi ye 
agambe, “Weebale nnyo, sitookisi ggwe 
ow’emikisa! Ggwe w’otali nandibadde 
siteeba!!”

Olunyiriri Lw'okujjukira

“Teweekoleranga ekifaananyi 
ekyole, newakubadde ekifaananyi 
eky'ekintu kyonna kyonna, ekiri 
waggulu mu ggulu, newakubadde 
ekiri wansi ku ttaka, newakubadde 
ekiri mu mazzi agali wansi 
w'ettaka.” Okuva 20:4

Essomo EkkuluKatemba

Okukkiriza vs Okusinza Ebifaananyi

(By’abayizi abakulu)

Soma Bw’oba…Akazannyo k'olunyiriri Lw’okujjukira
Soma olunyiriri bw’oba… walidde eky’enkya amakya ga 
leero, wanaabye ekiro kya jjo, olina amaaso ga katakketakke, 
oyagala nnyo doodo, wayaze obuliri bwo leero, olina muganda 
wo, oyambadde ebimyufu, n’ebirala. Eno ngeri nnyangu ya 
kudding’ana olunyiriri emirundi egiwera okuyamba abaana 
okulukwaata.

Ennyanukula Y’akakunizo

YAGWA
ERYATO 
DAGONI 
KATONDA
MWESIMBU 
OKUSINZA

mu lingi
Funayo omukolo oba ekikolwa kyonna OGAANE 
okukyenyigiramu kuba kirimu okusinza ekitali Katonda. 
Eyinza okuba ennono y’okuggyamu engato, oba ebijaguzo, 
omuzannyo oba obutagula bimuli ng’abalala babiguze.

EBIRAGIRO
EBIJAGUZO
EKITIIBWA
OKUKKIRIZA
OBUKKIRIZA
OKUSAMIRA

ABAFIRISUUTI
ENDAGAANO
EMISUBBAAWA
OBUMANYIFU
OBWESIGWA
EBIKUJJUKO

Ebibuuzo n’ennyanukula
1. Singa bazadde bange baba ne lubaale mu maka gaff e?
Katonda atuvunaana kw’ekyo kyokka kye tulinako obusobozi era akimanyi nti bazadde baff e tebali wansi wa busobozi 
bwaff e. Ekitegeeza nti ff e omulimu gwaff e gwa butasinza masanafu n’okugaweereza naye si buvunaanyizibwa bwaff e 
okuggyawo amasanamu g‘omuntu omulala. Naye ebiseera ebimu Katonda ayinza okutukozesa okuvumirira bazadde baff e 
n’okusaanyaawo amasanamu. Naye ebiseera ebisinga bajja kuddamu bagule amalala kuba tetusobola kukyusa mitima 
gyaabwe.
2. Mulimu omuntu omumanyifu mu kitundu kyammwe abantu gwe basinza?
Wa abayizi bo akadde okwogera ku bantu abamanyifu okuva mu sineema, mu kkanisa, 
ab’eby’obufuzi n’abagagga. Mwogere ku ngeri nabo gye bali abantu obuntu.
3. Bijaguzo ki mu kitundu oba ekibuga ebikwata ku kusinza amasanamu?
Bwe tukulira mu bitundu omuli emikolo egy’enjawulo egy’amasanu tuyinza okumaliriza nga 
tugimanyidde ne twerabira nti okugyenyigiramu kuba kunyiiza Katonda! Mwogere ku mikolo, 
obubaga, ebijaguzo n’ebikujjuko ebitera okuba mu kibuga kyammwe ne kiki kye bitegeeza.

Ndowooza nsobola 
okwewala okwenyigira 

mu bikujjuko bino singa 
mbeera nninnye ku 

ddaala lino!

Olunyiriri Lw'okujjukira

Olugero Lwa Baibuli : Saddulaaki, Mesaki ne Abeduneego
Danyeri 3:1-21

Wiiki eno okukkiriza kugenda kuba kulwanyisa obutali bwesimbu. Kikulu 
nnyo okuba abeesimbu eri Katonda era ky’amaanyi nnyo mu Bukristaayo 
bwaff e. Obwesimbu bwesigama nnyo ku bwesigwa. Bwe tubeera abeesimbu 
eri mikwano gyaff e ku ssomero, kitegeeza nti baba basobola okutwesiga 
okukuuma ebyama byaabwe, okubalwanirira n’okubeera ku ludda lwaabwe 
ne bwe baba tebaliiwo.
Obuzibu buggya singa tuyingiramu okwagala okusanyusa abatulaba. 
Tubeera ku bunkenke singa abantu abalala batandika okutusindiikiriza 
okuva ku nneeyisa yaff e n’enkola yaff e ennungi mbu tusobole okugya mu 
kibinja kyaabwe. Kiyinza okuba ekizibu okusigala nga tuli beesimbu eri 
Katonda singa wabaawo abatutadde ku bunkenke ku ssomero oba mu 
kitundu kyaff e. Bayinza okwagala tuyise bubi omuntu oba tugambe nti 
tukkiririza mu bakatonda abalala yadde si kituufu.
Okuba abeesimbu kitegeeza nti Katonda asobola okutwesiga ne bwe tuba 
tuteekeddwa ku bunkenke. Kitegeeza nti tuli abakkiriza Katonda mu mbeera 
yonna. Bwe tuba abeesimbu, tewali muntu kintu ky’ayinza kutugamba 
okutuleetera okwegaana Katonda oba Yesu ku ssomero.
Mu lugero lwa Baibuli olwa leero tulaba Saddulaaki, Mesaki ne Abeduneego 
nga bakakibwa okuvunnamira ekifaananyi kya zzaabu Kabaka kye yali 
ataddewo. Ekiragiro kya yita nti omuntu yenna agaana okuvunnamira 
ekifaananyi kino wa kusuulibwa mu kyoto ky’omuliro! Kituufu abasatu 
bano baali ku bunkenke bw’amaanyi naye baagaana okugonda yadde kyali 
kitegeeza kufa. Baalabulwa era ne batiisibwatiisibwa naye ne basalawo 
okwekuumira Katonda. Baagaana okuvunnama.
Kabaka yanyiiga nnyo n’abasuula mu kyoto! Ekyoto kyali kyokya nnyo era 
kyatta abasajja abaakasuka Saddulaaki, Mesaki ne Abeduneego mu muliro. 

Kabaka yeewuunya nnyo kw’ekyo kye yalaba, kuba yali asudde abasajja 3 mu muliro naye ate yalaba abasajja 4 abalamu nga 
batambula mu Kyoto! Kabaka yabalagira baveeyo era bwe baafuluma baali tebaliiko kabonero konna ka muliro. Kabaka bwe 
yalaba kino, yatendereza Kaonda eyali abawonyezza omuliro!
Mu mawanga agamu abantu battibwa singa balangirira mu lwaatu nti Bakristaayo. Naye kw’abo ababeera mu mawanga omuli 
eddembe mu kusinza, kiyinza okusigala nga kizibu okulaga nti oli Mukristaayo singa banno baba tebakyagala. Bwe tuba 
baakuwangula olutalo luno olw’okulwanyisa obutali bwesimbu tulina okuba abamalirivu okukkiriza Katonda ne Mukama 
waff e Yesu Kristu mu mbeera yonna.

Ku kujaguza amazaalibwa, Willie Omugezi 
ne Fred Omusiru bazannye omuzannyo 
nga bakutte bannaabwe mu ngalo okukola 
enkulungo. Omuntu agambe nti, “Enkulungo 
z’abasatu,” abaana beeyawulemu okukola 
enkulungo za basatubasatu. Omuntu agambe 
nti, “Enkulungo z’abataano,” era baddemu 
beeyawulemu. Buli mulundi , bwe wabaawo 
abatafunye nkulungo mwe bagya, baba balina 
okuva mu kazannyo. Willie ne Fred babeere 
mu nkulungo y’emu buli kaseera naye ekibinja 
bwe kikka mpaka ku basatu, Fred agende mu 
kibinja akirala omutali Willie, era amuleke nga 
talina wa mukwano.

“Onjigirizenga ekkubo lyo, ai 
Mukama; naatambuliranga 
mu mazima go: Ogatte wamu 
omutima gwange gutye erinnya 
lyo.” Zabbuli 86:11

Akazannyo k'olunyiriri Lw’okujjukira

Abaana baawulemu ebibinja bibiri oba bisatu buli kibinja okiwe ekikopo ky’ennukuta za 
walifu. Abaana bagambe bakozese ennukuta zino okukola ebigambo ebiri mu lunyiriri 

lw’okujjukira. Ekibinja ekinaasinga okukola ebigambo ebingi kye kiba 
kiwangudde.

Scrabble wa Walifu

Essomo EkkuluKatemba

Okukkiriza vs Obutali Bwesimbu

2.  Bunkenke ki obuli mu kitundu kyammwe obukukaka okukweka nti oli Mukristaayo?
Abaana bawe akadde bagabane bye bayitamu. Tegeka olugero olwa ddala oluva mu bulamu bwo oba obw’omukristaayo 
eyalwanirira okukkiriza kwe.
3.  Singa mukwano gwaff e aba taliiwo, tusobola obutaba beesimbu gyali engeri gy’aba nga taliiwo?
Mwogere ku ngeri gye kiruma mu abantu bwe batulyaamu olukwe. Obwesimbu obwa ddala kitegeeza okukuuma 
obwesigwa bwa mikwano gyaff e yadde we bali oba nedda. Katonda alaba ebikolwa byaff e byonna era tekiwa makulu 
kukweka bulyake bwaff e. Ne bwe yandibadde tatulaba yandiyagadde tusigale nga tuli beesimbu ku kkanisa, ku ssomero, 
mu kkubo, awaka ne wonna wetuba tulaze.

1.  Wali obuulidde abantu abalala ekyama kya munno? Kiki ekyatuukawo?
Abayizi bo bawe obudde okugabana engero zaabwe. Ebiseera ebisinga bwe tutaba 
beesimbu nga tuyita mu kwasanguza ebyama bya mikwano gyaff e tumaliriza 
omukwano tugusse. Okugeza, mukwano gwo ayinza okulekera awo okwogera 
naawe oba okutambula naawe nga mugenda ku ssomero. Emikwano egimu giyinza 
okutusonyiwa bwe tutaba beesimbu naye ebiseera ebisinga kyetaagisa okuddamu 
okubakakasa nti tuli beesimbu.

Funa akadde wiiki eno oyatule mu lwaatu ku ssomero oba 
mu kitundu kyammwe nti oli Mukristaayo era okkiriza Yesu 
Kristu. Oluvannyuma kolayo akabaga akatonotono olw’okuba 
nti obadde mwesimbu yadde wabaddewo abakutadde ku 
bunkenke.

(By’abayizi abakulu)

Ennyanukula Y’akakunizo

mu lingi

Ebibuuzo n’ennyanukula

OKUKKIRIZA
OBULYAKE
OBWESIGWA
EBYAMA
OBUNKENKE
EKITUNDU
SADDULAAKI
MESAKI
ABEDUNEEGO
EKIFAANANYI
KABAKA
EKYOTO
YESU
EDDEMBE
LWAATU
KKIRIZA
OBUKRISTAAYO

Saagala kunteeka 
ku bunkenke!!! 

Saagala kuswazibwa 
lwa kuba ndi 
Mukristaayo!

Olunyiriri Lw'okujjukira

Essomo EkkuluKatemba

Olugero Lwa Baibuli : Katonda ayita Samwiri
1 Samwiri 3:1-21

Olulwana lwaff e wiiki eno luli wakati w’okukkiriza n’okusikattira. 
Kikulu nnyo okwanukula Katonda era kino ky’amaanyi nnyo mu Bukristaayo 
bwaff e. Katonda ayogera naff e mu ngeri nnyingi naye ebiseera ebisinga 
tetwagala kuwuliriza. Olussi tusalawo okusooka okusiriikirira nga tetunnaba 
kumwanukula. Ebiseera ebimu tetutawaana na kumwanukula ne tusirikira 
ddala nga tulowooza nti tajja kumanya. Tumanya tutya nti Katonda 
ayogera naff e? Wali ofunye okubuusabuusa mu ky’okuba nti Katonda alina 
ky’akugamba okukola?
Olugero lwa Baibuli olwa leero lukwata ku mulenzi eyali abuusabuusa oba 
Katonda ayogera naye. Samwiri yali mulenzi muto nnyina nga yamuwaayo eri 
Katonda. Yadde yali mwana muto, Samwiri yawangaaliranga mu yeekaalu era 
ng’aweereza Katonda ne Kabona Eli.
Ekiro kimu nga bagenda okwebaka Samwiri yawulira omuntu amuyita. 
Yalowooza nti Kabona ye yali amuyita era n’agenda gy’ali. Naye Eri yamugamba 
nti, “Sikuyise, ddayo weebake.” Kino kyatuukawo emirundi emirala ebiri era 
nga Eri agamba Samwiri okuddayo okwebaka. Naye buli mulundi Samwiri 
yalinga akakasa nti waliwo amuyise. Ku mulundi ogwokusatu Eri yakimanya 

nti Katonda alabika y’abadde ayita Samwiri. Yalagira Samwiri okwanukula Katonda ng’agamba nti, “Yogera Mukama kuba 
omuweereza wo awulira.” Katonda bwe yaddamu okuyita Samwiri, Samwiri yali mwetegefu era n’amwanukula bulungi! Awo 
Katonda n’alyoka amuwa ekigambo eky’enjawulo era obulamu bwe obw’obutume ne butandika yadde yali akyali mwana muto. 
Si kikulu oba oli wa myaka emeka oba owulira otya. Katonda anoonya abalenzi n’abawala abawulira eddoboozi rye era ne 
bakkiriza ne bamugondera. Ekibi kye tulina okulwanyisa kwe kusikattira, obutasalawo oba okukeerewa okwanukula Katonda. 
Mu lugero luno, Samwiri teyamwanukula mpaka ku mulundi ogwokuna naye ekyo Katonda n’akikkiriza. Naye ate Samwiri 
yamwanukula mu kiro kye kimu ekyo.
Naye singa Katonda atuyita okukola ekintu ne tutamwanukula mu kiro kye kimu? Singa tulindako okumwanukula? Katonda 
ayinza okukulaga omuntu ku ssomero eyetaaga obuyambi . Onaasikattira oba onaayanguwa okwanukula?
Olunyiriri lw’okujjukira olwa leero lulanga nti okuba abamativu mu Katonda gwe tutalaba kitegeeza nti tulina okukkiriza. 
Okukakasa nti ayogedde naff e ate nga tetusobola kumuwulira n’amatu gaff e kiteegeza nti tulina obukkiriza. Ggwe nange bwe 
tuba baakubeera n’obukkiriza obw’amaanyi okusobola okuwangula ennwana tulina okwanukula nga Katonda atuyise. Era bwe 
tukkiriza mu butuufu bw’okukkiriza tujja kukola ky’agambye awatali kusikattira.

Willie Omugezi ne Fred Omusiru basanyuke 
nnyo okugenda okulambula ebisolo. Fred 
tamanyi oba aleete eky’okuzannyisa kye 
ky’asinga okwagala oba eky’emisana kye. 
Fred asalewo okuleeta eky’okuzannyisa kye 
naye ate bwe batandika okulambula enjala 
n’emuluma alina okulya eky’okuzannyisa.

“Okukkiriza kye kinyweza 
ebisuubirwa, kye kitegeereza 
ddala ebigambo ebitalabika.” 
Abaebbulaniya 11:1

Omupiira Gw’oluyimba

Muyige olunyiriri olusooka nga muyita mu kuludding’ana emirundi egiwera oba 
nga mukozesa obumu ku buzannyo. Ssaako oluyimba abaana batandike okuyisa 

omupiira okwetoloola ekibiina (etteeka liri, “tokasuka mupiira”). Oluyimba 
bwe luyimirizibwa omwana akutte omupiira ayogere olunyiriri okuva mu 

mutwe oba alonde agenda okulumusomera. Mugende mu maaso 
mpaka nga buli omu afunye omukisa ogusoma olunyiriri 

okuva mu mutwe. 

Akazannyo k'olunyiriri Lw’okujjukira

Okukkiriza vs Okusikattira

mu lingi
Saba Katonda ayogere naawe wiiki eno era okulagire 
eky’okukola. Beera nga weeyigiriza okumugondera 
amangu ddala nga tosikattidde. Singa weerabira 
n’otamwanukulirawo, musabe akwongere akalimu akalala.

1.  “Okusirika” ddi bwe kutegeeza nti “nedda”?
Okugeza singa osaba maama wo okugenda okuzannyira mu kisaawe n’akugamba nti, “kola obulimu 
bwo obw’awaka”. Aba takugaanye kugenda naye ate aba takukkirizza. Oba singa owandiikira 
omukungu ng’omusaba obuyambi. Ebbaluwa yo bw’ettaddibwaamu kiba kitegeeza nti agambye 
“nedda”. Katonda bw’atusaba ekintu kyonna ne tutamwanukula tubanga abagambye nti “nedda”.
2.  Katonda yali akugambyeko okukola ekintu kyonna? Wamanya otya nti yali Katonda?
Ebiseera ebimu tufuna empulira nti tulina okugenda okuyamba omuntu oba ne tussibwa ku 
bunkenke oba ne tubeera nga tujjukizibwa buli kadde nti ekintu kirina okukolebwa. Katonda aba 
atujjukiza nga ne bwe tuba tugezaako okwerabira, tatukkiriza. Oluusi ekiro tuloota ekintu ekirina 
okukolebwa.
3.  Tuyinza tutya okuggyawo okubuusabuuusa nti Katonda atwagaliza ekibuga, omulimu oba 
enkolagana eti ne bw’eti?
Samwiri yabuusabuusa nti yali awulira Katonda naye Katonda n’amugumiikiriza. 
Tusobola okubuuza omuntu ali okumpi ne Katonda nga Samwiri bwe yakola. Tusobola 
okwebuuza ku bazadde baff e, omusumba oba abakulembeze mu kkanisa. Tusobola 
n’okukozesa Baibuli okukakasa. Bwe mubaamu ennyiriri ezikakasa kiki kye tukola 
awo tumanya nti tuli ku kkubo eggolokofu.

14

Ennyanukula Y’akakunizo

Nsobola okulinda mpaka ku 
nkomerero okulaba abalala 

kiki kye bakola?

AYOGERA

MANYA
SAMWIRI

YANUKULA

MUNYWEVU
OKUSIKATTIRA (By’abayizi abakulu)

Ebibuuzo n’ennyanukula

Olugero Lwa Baibuli : Abakessi mu Kanani
Okubala 13:1-3, 17-33, 14:1-11

Okukkiriza kutwaliramu n’okugondera Katonda. Tosobola 
kugamba nti,”Nzikiriza Katonda” nga ate mu kiseera kye kimu ng’ojeemera 
ebiragiro bye. Kino kye tugenda okusoma wiiki eno: engeri “obujeemu” 
gye bulwanyisaamu “okukkiriza”. Obujeemu kwe kukola ekintu kye 
tutateekeddwa. Okugeza, singa maama wo akugaana okugenda mu maka 
ga mukwano gwo okuzannyira yo naye ggwe n’osalawo okugenda yo, awo 
oba ojeemye. Yagambye NEDDA naye ggwe n’ogenda. Abantu abasinga 
mu kkanisa obujeemu babulaba mu ngeri eno. Okugeza, Omukrisataayo 
bw’aba akkiriza nti talina kunywa ssigala, naye ate n’amunywa, kitegeeza 
nti mujeemu. Kino kituufu. Bwe tuba tugaaniddwa okukola ekintu naye ne 
tukikola, tuba tuli bajeemu. Naye waliwo ekika ekirala eky’obujeemu kye tulina 
okwegendereza. Singa maama wo akugamba okugenda mu katale okumugulira 
obutungulu naye n’otagenda, obwa nabwo buba bujeemu. Singa Katonda 
atugamba okukola ekintu naye ne tutakikola, tuba tumujeemedde. Kino kye 
kyatuukawo mu lugero lwa Baibuli olwa leero. 
Abaana ba Israeri baanunulwa okuva mu buddu e Misiri ne batambula 

okuyita mu ddungu nga bagenda eri ensi Katonda gye yali yabasuubiza. Bwe baali bagiseemberedde Katonda yabayimiriza. 
Yagamba Musa asindike abasajja 12 mu nsi eno okukola obukessi. Abasajja baagenda mu nsi eyo ne baketta abantu, ebibuga, 
ebizimbe n’ebimera. Baagenda okulaba oba ensi yali nnungi oba mbi. Mpaka kati abaana ba Israeri baali bazze bagondera 
Katonda. Baasindika abassajja bano 12 nga Katonda bwe yali alagidde. Naye abakessi bwe baakomawo, obutakkanya ne 
bubalukawo. Abakessi bonna 12 baagamba nti ensi yali nnungi nga ejjudde amata n’omubisi gw’enjuki. Baakomyawo 
emizabbibu eminene okubalaga nti obulimi bw’ali busoboka. Naye 10 ku bakessi baagamba nti abantu baayo baali banene ate 
nga n’ebibuga babikuuma butiribiri era ne babagamba OBUTALUMBA. Naye 2 baagamba nti yadde abantu baali banene, kyali 
kikyabakakatako okugenda. Abaana ba Israeri baasalawo okuwuliriza abasajja 10 era ne batayagala kugenda. Katonda yanyiiga 
kuba abantu be baali baweddemu amaanyi. Baali baagala kumujeemera era bagaane okuyingira ensi gye yali yabasuubiziba. 
Kyangu nnyo okuggwaamu amaanyi ne tunakuwala mu mitima gyaff e bwe tulaba nti ekintu kikalubo nnyo. Oluusi 
ebyogerwa ku tiivi bitumalamu amaanyi oba ebigambo by’abantu ne bitunakuwaza. Naye Katonda ayagala tumwesige era 
tumukkiririzeemu. Katonda bw’atusaba okukola ekintu tulina okumukkirizaamu era ne tufuluma ne tukikola. Yoswa ne 
Kalebu be bakessi 2 abakkiririza mu Katonda era ne bagezaako okuzzaamu abantu amaanyi nga babagamba nti okuyingira 
ekibuga kyali kisoboka. Onaabeera nga Yoswa ne Kalebu, ng’oli mwetegefu  okugondera Katonda n’okukuuma omutima gwo 
obutaggwaamu maanyi? Singa tulemerako tusobola okuwangula olulwana oluli wakati w’obujeemu n’okukkiriza!

Maama wa Willie Omugezi ategeke keeki 
ey’okufumbira Willie ne mukwano gwe 
Fred era abagambe obutagikwatako mpaka 
nga agitadde mu oveni. Fred Omusiru 
aleme kuwuliriza era agisimbemu engalo 
agyonoone.

“Musa n'agamba nti Kaakano 
musobeza ki ekiragiro kya 
Mukama, kubanga tekiibe na 
mukisa?” Okubala 14:41

15

44

Mu kifo ky’okusoma, abayizi boolese olunyiriri nga 
bayita mu bikolwa oba katemba. Kano akazannyo kalungi 

nnyo kuba kacamula amaaso, amatu n’omubiri.

Yolesa

Olunyiriri Lw'okujjukira

Akazannyo k'olunyiriri Lw’okujjukira

Essomo EkkuluKatemba

4 Okukkiriza vs Obujeemu44

MISIRI
JEEMA
ENSI
YOSWA
KALEBU

Ngaanye sijja kugondera 
maama wange! Mpaka 
nja kugenda ku dduuka 

ngule swiiti!

EMITIMA
KISOBOKA
GENDA
ISRAERI
EBIRAGIRO

ABAKESSI
OBULIMI
EDDUNGU
KIRUNGI
OKUZIIZA

1. Ddi lwe wasembayo okuggwaamu amaanyi n’okunakuwala? 
Amaanyi waddamu otya okugafuna?
Abaana bawe akadde okuwa obujulizi. Naawe tegeka olugero okuva 
mu mutima gwo.
2. Katonda yali akusabyeeko okukola ekintu ekyali ng’ekitasoboka?
Buli lwe weyongera okukuguka mu nsonga za Katonda, yeeyongera okukuwa emirimu emikalubo. Naye ekirungi 
kiri nti Katonda buli bw’atusaba ekingi kiba kitegeeza nti atulabamu kingi era aba akimanyi nti tuli b’amaanyi 
n’okusinga ekyo kye tulowooza.
3. Weeraba ng’omuntu agondera Katonda?
Muteese n’abayizi bo mu ngeri ennyanjulukufu nga tewali anenya munne. Naawe 
babuulire ku nsobi zo basobole okufuna obuvumu okwogera ezaabwe. Mwogere ku 
bikolwa ebiraga obugoonvu n’ebyo ebiraga obujeemu.

EMIZABBIBU
KIWAGIDDWA
OKUGONDERA
OKUKKIRIZA
EYASUUBIZIBWA

mu lingi
Londa emirimu 2 okuva ewa Katonda egy’okukola wiiki 
eno. Ekisooka kibeere ekyo Katonda kye YAKUGAANA 
okukola era ekyokubiri kibeere ekyo Katonda kye 
yakugamba okukola. Gondera Katonda mu bintu bino 
byombi osobole okuwangula obujeemu.

Ennyanukula Y’akakunizo

(By’abayizi abakulu)
Ebibuuzo n’ennyanukula

Essomo EkkuluKatemba

Olugero Lwa Baibuli : Ibulayimu ne Isaaka
Olubereberye 22: 1-18

Mu bifo bingi mu Baibuli Katonda ajja atulaga nti mu kukkiriza mulimu 
obutamumma kintu kyonna ky’aba atusabye. Okumma kitegeeza 
okwesigaliza ekintu ekirina okuweebwaayo. Kiyinza okutegeeza okutuulira 
oba okukweka ekintu. Mu lugero lwa Baibuli olwa leero, Katonda yasaba 
Ibulayimu ekintu EKINENE! Yalina okusalawo okukimumma oba 
okugondera Katonda n’akimuwa.
Obulamu bwa Ibulayimu obusinga, ye ne mukyala we Salaayi baali 
tebasobola kuzaala mwana. Katonda yali yabasuubiza ab’ekika (abaana, 
abazzukulu, n’abalala) omuwendo ogwenkana emmunyeenye eziri mu 
ggulu. N’olw’ekyo kyali kyewuunyisa nti baali tebalina mwana yadde 1. Naye 
lunaku lumu, Katonda yabikkula nabaana wa Salaayi era n’afuna olubuto 
yadde yali mukadde! Baazaala omwana ayitibwa Isaaka era ne bamwagala 
nnyo n’okumulabirira. Katonda yasalawo okugezesa Ibulayimu okulaba oba 
asobola okumumma omwana ono oba okumugondera. Katonda yakoowoola 
Ibulayimu n’amugamba atwale Isaaka ku lusozi era amusaddake ng’ekirabo 
ekyokye. Ku makya ago Ibulayimu yazuukuka n’ategeka endogoyi ye. 
Yakwata abaweereza be ne Isaaka n’ebyo byonna ebyali byetaagisa okukola 
ssaddaaka eno. Baatambula mpaka mu kifo Katonda kye yali agambye, 
era ye ne mutabani we ne beeyongerayo mu maaso katono ne beetegekera 
okusaddaaka.
Isaaka yagamba kitaawe nti, “Omuliro n’enku weebiri naye endiga 

y’okusaddaaka eri wa?” Ibulayimu alina okuba nga yali atidde okugondera Katonda! Naye yeesiga Katonda era n’agenda mu 
maaso n’entegeka. Baategeka ekyoto era Ibulayimu n’akwata Isaaka n’amussaako. Naye nga Ibulayimu yaakasitula ekyambe, 
Katonda yamuyimiriza! Katonda yagamba Ibulayimu obutalumya mwana era n’amugamba nti, “Tossa mukono gwo ku 
mulenzi, so tomukolako kantu: kubanga kaakano ntegedde ng'otya Katonda, kubanga tonnyimye mwana wo, omwana wo 
omu.” (Olubereberye 22:12)
Olunyiriri luno lutulaga nti Katonda yali agezesa Ibulayimu okulaba oba ayinza okumumma ekintu kye yali amusabye. 
Tusobola okujaganya ne Ibulayimu kuba yayita ekigezo! Ibulayimu yalaga obumalirivu era n’atatuulira Katonda kye yali 
amusabye. Katonda naff e ajja kutugezesa. Katonda anoonya abakazi n’abasajja, abalenzi n’abawala abamalirivu okumuwa 
ky’aba abasabye. Katonda anoonya abo abatagenda kwesigaliza kintu. Oli mwetegefu okugondera Katonda? Osobola okuyita 
ekigezo ekikakali?

Mu kaseera ka caayi, omulenzi atuukirire 
Willie Omugezi ne Fred Omusiru nga bali 
mu kulya ebitumbuuwa byabwe. Abasabe 
okumuwaako kuba ye teyabadde na ssente 
zigula bya kulya. Fred agaane okumuwaako 
ku kitumbuuwa kye naye Willie amuwe ekikye 
kyonna.

“Era awataba kukkiriza 
tekiyinzika kusiimibwa: kubanga 
ajja eri Katonda kimugwanira 
okukkiriza nga Katonda waali, 
era nga ye mugabi w'empeera 
eri abo abamunoonya.” 
Abaebbulaniya 11:6

Wandiika buli kigambo ky’olunyiriri ku kapapula. Abaana bagambe bategeke obupapula buno mu 
ngeri ekola olunyiriri. Osobola n’okusiba obupapula buno mu bifumba by’abaana n’obagamba 
basimbe olukalala mu ngeri ewandiika olunyiriri.

Obupapula

55

Akazannyo k'olunyiriri Lw’okujjukira

Olunyiriri Lw'okujjukira

Okukkiriza vs Okumma555

mu lingi
Waliwo ekintu kyonna Katonda ky’akugamba okuvaaka 
wiiki eno? Twala akadde okirowoozeeko era omusabe 
akuwe obuvumu okukivaako okumala akaseera. Ayinza 
kuba caayi, Facebook oba emmere gy’osinga okwagala. 
Okuwangula olulwana luno salawo okukivaako okumala 
wiiki nnamba.

1. Wali ommye omuntu amawulire, omukwano oba ekisa? Ddi 
era ani?
Mwogere ku ngeri abantu ze bawaamu ennyanukula 
etatuukiridde oba amawulire ag’ebitundu. Oluusi tulimbalimba 
abantu nti twogera mazima naye ng’ate tulina kye twesigalizza.
2. Katonda singa yali wa kugamba okusaddaaka ekintu kyo 
ky’osinga okwagala, kyandibadde ki?
Abasinga ku ff e baba ba kika ab’okumpi nga bwe kyali ku 
Ibulayimu. Naye Katonda ayagala okuba nga y’asooka mu 
bulamu bwaff e era asobola n’okutusaba okusaddaaka abantu baff e 
mu kumuweereza. Muteese ku ngeri abaminsani bwe bawulira 
nga balina okuleka abantu baabwe okugenda mu mawanga 
amalala okuweereza Katonda.
3. Katonda yali akugezesezza? Nnyonnyola.
Sooka onoonye mu mutima gwo nga tonnaba kugenda mu kibiina olabe 
ddi Katonda lwe yakugezesa osobole okugabana n’abayizi bo ku nsonga eno. 
Katonda atera okuleetawo ensonga ezijja okutulaga kiki ekikulu gye tuli. Singa 
twesanga nga tetukulembezza Katonda, ekigezo tuba tukigudde.

Ennyanukula Y’akakunizo

YITA
KOMA
GABA
GEZESA
ISAAKA
EKYOTO 
OLUSOZI
OMULIRO 
EGGULU
SALAAYI
TUULIRA
OKUMMA

KATONDA
ENDOGOYI
OKUGAANA
IBULAYIMU
SSADDAAKA
OKUKKIRIZA
OBUMALIRIVU
EMMUNYEENYE

Naye mbadde 
saagala kujja 

kwenyigiramu! 
Neetaaga 

okukikola?

(By’abayizi abakulu)
Ebibuuzo n’ennyanukula

Olugero Lwa Baibuli : Nuuwa n’eryato
Olubereberye 5:32, 6:1-22, 7:1-12

Okuba omukkiriza kitegeeza kukola ekyo ky’oba osuubizza okukola. 
Ab’eby’obufuzi batera okuba n’eng’ombo ez’enjawulo nga banoonya akalulu. 
Ebyokulabirako: “Ebikolwa so si bigambo” oba “Okutuukiriza ebisuubizo”. 
Kiyinza okuba ekikulu mu by’obufuzi okutuukiriza ebisuubizo byo, naye 
kino kiva mu byawandiikibwa!
Mu kubuulira kw’oku lusozi, Yesu yasomesa abayigirizwa be n’abantu abaali 
bakung’aanye. Yabagamba nti tetwetaaga kulayira oba kusuubiza binene. 
Yesu yagamba nti, “Leka yee yammwe ebeere yee, ne nedda ebeere nedda.” 
Kino kyangu naye ate kikaluba! Katonda anoonya abasajja n’abakazi abajja 
okumwekuumira era abakola ebyo bye baba bagambye okukola. Bwe 
tutatuukiriza bisuubizo byaff e tuba tetwesigika. Oluwana lwaff e olwa wiiki 
eno luli wakati w’okukkiriza n’obuteesigika.
Nuuwa yali musajja mwesimbu. Bwe yagamba Katonda nti YEE, yatuukiriza 
kye yali yeeyamye. Bangi kuff e twali tuwulidde ku lugero lwa Nuuwa 
n’eryato. Lunaku lumu Katonda yagamba Nuuwa okubajja eryato okuva 
mu mbaawo. Nuuwa bwe yamaliriza okubajja eryato, Katonda yasindika 
bibiribibiri ku buli kisolo era Nuuwa n’atandika okubitikka ku lyato. 
Buli kimu nga kiwedde, Katonda yazzaawo oluggi era n’aleeta amataba 
ag’amaanyi.

Oyinza okuteebereza nga bwe kyali ekikalubo ku Nuuwa okubajja eryato? Tetumanyi banga ttuufu Nuuwa lye yamala 
ng’abajja eryato lino. Naye okusinziira nti abaana be baali bakuze nga bonna bawasizza , kirabika kya twaala wakati w’emyaka 
55 ne 75! Ekitegeeza Katonda bwe yamala okugamba Nuuwa okubajja eryato, yakola n’amaanyi okumala ebbanga ddene. 
Emyaka gya yitawo naye n’asigala ng’akola.  Emyaka 10, emyaka 20, emyaka 30, naye n’asigala nga akyakola. Ggwe olowooza 
kyali kyangu okusigala ng’okola omulimu okumala emyka 55 oba 75? NEDDA! Tekyali kyangu! Katonda bwe yagamba 
Nuuwa okubajja eryato, Nuuwa yakola. Yagamba Katonda nti yee, era ebikolwa bye ne bigoberera. Yabajja eryato. Kiwulikika 
nga ekyangu naye okumaliriza ebyo bye tusuubizza si kyangu. Naddala ng’abantu batukongoola n’okutusekerera nga bwe 
tukola. Baliraanwa ba Nuuwa balina okuba nga baali bamusekerera okumala emyaka egisukka mu 50! Okuwangula ekibi 
kino tulina okuba abeesigwa era ne tumaliriza Katonda by’atugambye okukola ne bwe kiba kitutte emyaka 75! Onaaba 
mukkiriza era omwesigwa eri Katonda n’otuukiriza ebyo bye wamusuubiza?

Willie Omugezi asuubize nti ajja 
kufulumyanga kasasiro okumala wiiki 
bbiri. Fred ye asuubize okwoozanga 
ebintu by’ekyeggulo okumala wiiki emu. 
Oluvannyuma lw’ennaku bbiri Fred amale 
abiveeko.

 “Naye muntu alyogera nti Ggwe 
olina okukkiriza, nange nnina 
ebikolwa: ndaga okukkiriza 
kwo awatali bikolwa byo, nange 
olwebikolwa byange ndikulaga 
okukkiriza kwange.”  Yakobo 2:18

66

Buli mwana mugambe awandiike olunyiriri ku lupapula olwa langi, akube obukalala bw’akakunizo 
amale asalemu obutundutundu obwo. (Obudde bw’oba olina butono, obukunizo butegeke ng’ekibiina 

tekinnaba.) Mu vuganye okulaba ani asobola okuzzaawo akakunizo ke amangu. Omuwanguzi y’oyo 
oba tiimu esooka okuyimirira n’esoma mu lwaatu olunyiriri ng’emaze okuzzaawo akakunizo.

Obukunizo bwa Jigsaw
Akazannyo k'olunyiriri Lw’okujjukira

Essomo EkkuluKatemba

Okukkiriza vs Obuteesigika666

mu lingi
Londa ekintu mu bulamu bwo ky’ogenda okubeeramu 
omwesigwa. Funa ekintu ky’ogenda okukolera Katonda 
olunaku lumu mu wiiki eno era okakase nti oli mwesigwa 
mu kyo. Bw’okimaliriza funayo ekirala era osalewo olunaku 
lw’ogenda okukikola. Kakasa nti otuukiriza ekisuubizo kyo.

1. Myaka emeka gy’obadde omwesigwa ku ssomero, awaka oba ku mulimu?
Bwe mumala okuteesa ku buzibu Nuuwa bwe yayitamu okusigala nga mukkiriza era nga mwesigwa ebbanga eryo lyonna, 
saba buli muyizi ayogere emyaka gy’amaze nga mwesigwa.
2. Olina abakulembeze mu kitundu kyo b’omanyi abatuukirizza ebisuubizo oba abo abtabituukirizza?
Ekikulu si kya kuyingira nnyo mu by’obufuzi wabula okuyiga nti si kyangu kutuukiriza bisuubizo byaff e n’okumaliriza 
emirimu Katonda gy’aba atulagidde okukola. Okwogera ku nsonga eziri mu kitundo kyammwe kyongera okusembeza 
ekifaananyi era kijja kuyamba abayizi bo okussa mu nkola.
3. Katonda kiki ky’akugamba okukola?
Mutwale akadde nga mugabana obujulizi ku biki Katonda by’abasabye okukola. Mubadde beesigwa era ne mumaliriza 
emirimu gya Katonda?

Ennyanukula Y’akakunizo

EMYAKA
AMATABA
ERYATO
KUUMA 
EBISOLO
KIKALUBO
OMULIMU
EBIKOLWA
EMBAAWO
MALIRIZA

AWALUNGI
GOBERERA
EBIGAMBO
TEYEESIGIKA
OKUKKIRIZA
EBISUUBIZO
YEE
KOLA
NEDDA
NUUWA

Laba! Ndi 
kantuntu era 

nsobola okufuuka 
kyonna! Neetaaga 

okusigala?

(By’abayizi abakulu)Ebibuuzo n’ennyanukula

Olugero Lwa Baibuli : Yesu alabikira Tomasi
Yokaana 20:24-31

Obukkiriza kwe kunywerera oba okuba n’obwesige mu muntu oba ekintu. 
Kwe kuba n’okukkiriza mu kintu kye tutalabako. Eri Abakristaayo obukkiriza 
kwe kuba abagumu era n’okwesiga Katonda yadde tetumulabako. Olulwana 
lwaff e wiiki eno luli wakati w’okubuuusabuusa n’okukkiriza. Okubuusabuusa 
kitegeeza obutakakasa n’obutaba mumativu. Bwe tuba baakuba n’ekibala 
ky’Omwoyo eky’okukkiriza mu bulamu bwaff e, tulina okwalyansa 
okubuusabuusa okutera okuyingira mu mitima gyaff e.
Olugero lwa Baibuli olwa leero lukwata ku Tomasi. Yali muyigirizwa wa Yesu 
era yatambula ku nsi kuno nga Yesu akyaliko. Yagoberera Yesu era n’awulira 
engero ze n’okusomesa kwe. Naye ate Yesu n’amala n’akwatibwa n’atwalibwa 
okusalirwa omusango. Baamusalira ogw’okufa era ne bamukomerera ku 
musaalaba. Yesu yali yagamba abayigirizwa be bonna nti ajja kuzuukira ku 
lunaku olwokusatu naye tewali ku bonna yajjukira.  Oba baali tebakkiriza 
nti kisoboka engeri gye baali bamulabye ng’afa ku musalaba n’amaaso 
gaabwe. Naye Yesu n’abewuunyisa n’azuukira okuva mu bafu nga bwe yali 
yabasuubiza. Yalabikira abayigirizwa lunaku lumu nga Tomasi tali nabo. 
“Awo abayigirizwa abalala ne bamubuulira nti Tulabye Mukama waff e. Naye 
n'abagamba nti Bwe ssiriraba mu bibatu bye enkovu z'enninga, ne nzisa 
olunwe lwange ku nkovu z'enninga, ne nsonseka omukono gwange mu 
mbiriizi ze, sirikkiriza n'akatono.” (Yokaana 20:25)

Wiiki emu nga eyiseewo Yesu yakomawo eri abayigirizwa nga Tomasi ali nabo. Yesu yagenda eri tomasi n’amulaga enkovu ze 
ezaali ku bibatu bye n’embiriizi.
Tomasi yabuusabuusa Yesu era n’ayagala okumala okumulabako alyoke akkirize. Naye, Yesu agamba ggwe nange tumukkirize 
yadde tetusobola kumulaba. Oli mwetegefu okulwanyisa okubuusabuusa  okuli mu mutima gwo osobole okuba n’okukkiriza 
okunywevu? Toggwaamu maanyi kuba bwe tuba n’okubuusabuusa, Yesu ajja kutugumiikiriza nga bwe yakola ne Tomasi!

Willie Omugezi ne Fred Omusiru 
basuubizibwe ebirabo singa bamaliriza 
bulungi emirimu gyabwe. Willie ye 
amalirize emirimu gye yadde mulimu 
okulongoosa ekinaabiro. Naye Fred ye 
engeri gy’attakkirizza nti bajja kuweebwa 
ebirabo, ye agaane aleme kutawaana na 
kukola mulimu gwonna.

“Yesu n'amugamba nti Kubanga 
ondabye, kyovudde okkiriza; 
balina omukisa abakkiriza nga 
tebaliiko kye balabye.” 
Yokaana 20:29

77

Abaana bawulemu tiimu bbiri. Teeka olubaawo oba olupapula olugazi akabanga akawera okuva ku kasale okudduka 
wekutandikira. Funa omwana asooka ku buli tiimu omuwe eky’okuwandiisa. Bw’ogamba “Simbula” bombi balina okudduka 
nga bagenda eri olubaawo oba olupapula lwe watadde eri  mu maaso bawandiike ekigambo ekisooka ku lunyiriri.  Bwe 
bamaliriza balina okudda amangu bawe eky’okuwandiisa omwana 
owokubiri ku tiimu zabwe era naye adduke agende awandiike 

ekigambo ekiddako mu lunyiriri. Tiimu esooka okumaliriza 
okuwandiika olunyiriri mu butuufu bwa lwo y’ebeera 

ewangudde.

Rile Y’okudduka 
Akazannyo k'olunyiriri Lw’okujjukira

Essomo EkkuluKatemba

Olunyiriri Lw'okujjukira

Okukkiriza vs Okubuusabuusa777

mu lingi
Salawo okukkiriza Katonda mu kintu kye yakusuubiza yadde 
kiringa ekitasoboka. Gamba Katonda nti oli mwetegefu 
okulinda mpaka nga amalirizza okutuukiriza ekisuubizo 
kye. Okulaga obumalirivu bwo, genda osimbe mu lukalala 
lw’abantu w’otalina kubeera! Wandiika eddakiika mmeka 
z’omaze ng’oyimiridde mu lukalala luno era otegeeze 
omutendesi wo.

YESU
LABA
OKUFA
GONZA
TOMASI
EKKUBO
KKIRIZA
OMUNTU
EMITIMA
OBUYINZA

1. Lwaki buli omu takkiririza mu Yesu?
Katonda yawa abantu amagezi okwesalirawo okukkiriza oba obutakkiriza kuba yali ayagala tube n’obusobozi okusalawo 
so si kubanga byuuma ebitasobola kulowooza. Abantu abasinga basalawo obutakkiririza mu Yesu kuba kijja kubeetaagisa 
okukyusa mu ngeri gye batambuzaamu obulamu bwaabwe.
2. Waliwo ekintu Katonda ky’atasobola kukola?
Tewali Katonda ky’atasobola. Naye Katonda wa kisa era tatukaka. Abantu balina eddembe okusalawo okuwangaalira 
mu kibi, okugoberera bakatonda baabwe n’okukola eby’obwagazi bw’omubiri. Katonda kino kimumenya omutima naye 
tagenda kutukaka kukyusa mbeera zaff e.

3. Tuba mu buzibu singa tufuna 
okubuuusabuusa?
Tomasi teyafuna buzibu bwe yabuusabuusa 
okuzuukira kwa Yesu. Naye, waliwo emikisa 
egy’enjawulo eri abo abatabuusabuusa yadde 
nga tebalabye ku kintu.

Ennyanukula Y’akakunizo

OKUKKIRIZA
OKUNYWERA
OBWESIGWA
YASALIRWA 
OBUKKIRIZA
OKUZUUKIRA
ABAYIGIRIZWA
ABAKRISTAAYO
OBUGUMINKIRIZA
OKUBUUSABUUSA

(By’abayizi abakulu)Ebibuuzo n’ennyanukula

Munda muli 
mpulira 
ntidde. 

Simaanyi oba 
nzikiririza 

mu Katonda 
oba nedda.

Olugero Lwa Baibuli : Ibulayimu ne Lutti baawukana
Olubereberye 13:1-18

Omwaka guno tuzze tuyiga ku bibala by’Omwoyo. Eno y’engeri 
y’okuwwangaala n’okukola ebikolwa ebitufuula Abakristaayo aba ddala. 
Essuula 5 eya Abaggalatiya erambika ebibala by’omubiri. Bino by’ebikolwa 
bye tuyitamu okusanyusa obulamu bwaff e nga tetufuddeeyo ku ngeri gye 
bikosaamu abalala. Ekimu ku byonoono by’omubiri mwe muli enjawukana 
enga ky’ekibi kye tugenda okusomako wiiki eno. Enjawukana kitegeeza 
obutakkaanya ate nga kireetawo enkaayana. Enjawukana bwe bukuubagano 
obubaawo lwa kuba tetukkiriziganya na muntu.
Tuyinza obutasobola kukkaanya na buli muntu atwetoolodde. Naye kikulu 
nnyo okuyiga okuwang’ana ekitiibwa era n’okuba n’obutakkaanya obutafuuka 
nkaayana. Singa tutandikawo enkaayana oba ne tugaana okukolagana 
n’abantu tuba tuli mu kwonoona. Kino kiyinza obutafaanana ng’ekibi 
eky’amaanyi, naye Katonda yakissa ku lukalala lw’ebyonoono eby’amaanyi 
ng’okuloga, obutamiivu n’obukaba! Olaba Katonda yasalawo okussa 
enjawukana ku lukalala lw’ebyonoono, kitegeeza nti ensonga eno nkulu 
gy’ali.
Mu lugero lwa Baibuli olwa leero, Ibulayimu atulaga engeri y’okukwatamu 
enkaayana. Ibulayimu ne Lutti bombi baalina abantu bangi n’ensolo 
nnyingi. Baali bagezaako okutambulira awamu n’okuwangaalira okumpi 

naye baali bangi nnyo era ng’ekitundu tekisobola kubamala. Baibuli egamba nti waabalukawo okuyombagana wakati 
w’abasumba baabwe abaali balunda ensolo. Ibulayimu ne Lutti beesanga mu mbeera ng’abantu be balinako obuvunaanyizibwa 
bayombagana era nga kibakakatako okubaako kye bakola.
Baasalawo okussaawo akabanga wakati waabwe ettaka lisobole okubamala. Ibulayimu ne Lutti tebaayomba era Ibulayimu 
n’agamba Lutti y’aba asooka okulonda w’ayagala okuwangaalira n’abantu be. Lutti bwe yamala okusalawo, Ibulayimu 
yagenda ku ludda olulala. Wakati waabwe bassaawo akabanga era buli omu n’asobola okuba n’ettaka erimala abantu be 
n’ensolo. Ibulayimu kye yakola si kyangu. Yakkiriza omuntu omulala okusalawo ky’ayagala. Bwe tuba baakuwangula ekibi 
ky’enjawukana tulina okuleka abalala okufuna kye beetaaga tusobole okwewala okuyombagana. Osobola okubeera nga 
Ibulayimu n’oleka abalala okusalawo kye baagala?

Willie Omugezi ne Fred Omusiru 
baweebwe akapapula akabakkiriza 
okufuna omugaati oba ebitumbuuwa ku 
dduuka. Bwe batuuka ku dduka baleme 
okukkaanya ku kiki eky’okugula; mugaati 
oba ebitumbuuwa? Willie agambe Fred 
y’aba asalawo kye baba bagula era bombi 
kibamalire.

“N'obukkakkamu bwonna 
n'obuwombeefu, n'okugumiikiriza, 
nga muzibiikirizagananga mu 
kwagalana.” Abaefeeso 4:2

88

Wandika olunyiriri lw’okujjukira ku lubaawo. Genda nga 
olunyiriri olusangula kigambo kimu ku kimu. Buli lw’osangulawo 
ekigambo, abaana bagambe olunyiriri balwogere mu bujjuvu.

Sangula Ekigambo
Akazannyo k'olunyiriri Lw’okujjukira

Essomo EkkuluKatemba

Olunyiriri Lw'okujjukira

Obuwombeefu vs Enjawukana888

Nze ndi 
wa bulabe 

okukusinga !! 
Hahaha!!

mu lingi
Leka munno awangule singa muba temukkaanyizza ku 
nsonga. Oyinza okulemererwa okukkanya n’omuntu naye 
weewale okuyomba naye ku nsonga eyo. Muleke agende 
n’ekyo ky’akkiririzaamu.

KATONDA
EBIBALA
OMWOYO
ABALALA
OMUBIRI
OMULIMU
EBIKOLWA
AKABANGA
EKITIIBWA
EBINYONYI
IBULAYIMU
ENJAWUKANA
ABAKRISTAAYO
OBUTAKKAANYA
OKUYOMBAGANA

1.  Wa obumu kubutakkaanya bw’obadde nabwo wiiki eno. Bwaliwo 
ddi era n’ani?
Wa abayizi bo akadde okugabana ne bannaabwe obutakkaanya 
bwe bafunye wiiki eno. Naawe tegeka obubwo. Togezaako kwagala 
kutereeza butakkaanya bwaabwe, wabula mutegeere nti obutakkaanya 
buli buli wamu. Yogera n’abayizi bo engeri y’okukwatamu 
obutakkaanya nga tebayombye.
2.  Wali olese omuntu n’asalawo ky’ayagala?
Kitukaluubirira nnyo okuleka omuntu omulala okuwangula. Leka abayizi bo bagabane 
engero enkadde mwe baaleka omuntu omulala n’awangula. Ekinakuwaza kiri nti 
abantu abamu tebakkirizanga muntu kuwangula. Muteese ku ngeri gye kitali kirungi 
kunyigiriza bantu era nga Katonda bw’ayagala tuwangaalire wamu mu mirembe.
3.  Kirungi okuba nga ggwe mutuufu buli kaseera, singa oba ogezaako okuyamba?
NEDDA! Katonda ayagala tuleme kuba na bukuubagano wakati waff e. Kino kitegeeza 
nti ekigendererwa kyo ne bwe kiba kirungi kitya, olina okuleka abantu abalala ne 
bawagula emirundi egimu era n’okomya okukaayana. Ne bwe muba muyomba lwa 
kuba nti obadde oyagala kuyamba. Komya okuyomba!

Ennyanukula Y’akakunizo

(By’abayizi abakulu)
Ebibuuzo n’ennyanukula

Olugero Lwa Baibuli : Obuyonjo n’obukyafu
Matayo 15:1-20

Olulwana lwa wiiki eno luli wakati w’obuwombeefu n’ennono. 
Obuwombeefu kibala ky’Omwoyo ekitali kyangu kuba mu mawanga mangi 
kitunuulirwa ng’obunafu. Obuwombeefu kitegeeza ekisa, empisa, eggonjebwa 
n’okufuga enneeyisa yo. Naye abantu abasinga tebaagala buwombeefu! Naye, 
eri Katonda, okufuga enneeyisa yaff e kirungi era yeetaaga tukikole. Olaba 
yakissa ku lukalala lw’ebibala by’Omwoyo era ne Yesu yalaga obuwombeefu 
nga ali ku nsi kuno.
Mu makanisa okwetoloola ensi, ennono z’eddiini zifuuka ekikulu ne 
twerabira okufuga enneeyisa yaff e. Ne twerabira nti Katonda ayagala tube 
ba ggonjebwa era ab’ekisa eri abantu abalala. Ennono zaff e zifuuka enkulu 
okusinga abantu!
Olugero lwa Baibuli olwa leero, Yesu atugamba okuba abegendereza mu 
nnono zaff e. Lunaku lumu abakulembeze b’ekkanisa bajja eri Yesu ne 
bamubuuza lwaki yali akkirizza abayigirizwa be okuvvoola ennono nga 
bayita mu kulya nga tebanaabye mu ngalo. Naye Yesu n’ababuuza lwaki baali 
bayisa bubi abantu babwe olw’ennono. Yesu yabayita abannanfuusi!
Muyinza obutaba na nnono mu ggwanga lyammwe ey’obutalya nga 
tonaabye mu ngalo. Naye muteekwa okuba nga mulina ennono enkulu 
ennyo. Weefuule nti obadde tokimanyi nti ennono yali “okulya nga 
tonaabye mu ngalo” omale osseewo ennono y’eggwanga lyo mu bigambo 
bya Yesu. Singa Yesu yali ayogera ku zimu ku nnono zammwe? Wandibadde 
osobola okwefuga n’olaga okwagala abantu ababa bamenye enkola eno? 
Oba wandibadde ng’Abafalisaayo abaakulembeza ennono? Yesu yagamba 
abakulembeze bano nti ekigenda munda tekifuula muntu mukyafu wabula 
ekyo ekifuluma mu kamwa ke kye kimukyafuwaza. Kino kiri lwa kuba 

ekifuluma akamwa kaff e kiva mu mutima. Katonda ye asinga kufa ku mitima gyaff e so si nnono zaff e. Osobola okutambulira 
ku nnono zo nga tovumiridde abo abatazitambulirako? Osobola okuba ow’eggonjebwa n’ekisa eri abo abamenya ennono zo? 
Yadde kino si kyangu naye, eno y’engeri y’okuwangaala nga Yesu.

Ku lwomukaaga ekiro Willie Omugezi 
ne Fred Omusiru bayitibwe ku mukolo 
ku kkanisa. Willie ajje ng’ayambadde mu 
ngeri ey’obuvunaanyizibwa naye Fred 
ajjire mu ngoye ze ez’okusulamu. Willie 
amubuuze nti, “Lwaki oyambadde bw’otyo?” 
Fred amuddemu nti baamugambye ajje 
ng’ayambadde engoye z’akawungeezi. Fred 
aswaale bw’akizuula nti omukolo gwa kitiibwa 
era yandibadde ajjidde mu ssuuti na ttaayi.

“Temuleetanga ekyesittaza eri 
Abayudaaya, newakubadde eri 
Abayonaani, newakubadde eri 
ekkanisa ya Katonda: era nga nange 
bwe nsanyusa bonna mu byonna 
nga sinoonya magoba gange nze, 
wabula ag'abangi; balyoke balokoke.”
 1 Abakkolinso 10:32-33

99

Kozesa masking tepu okukola engeri ya” hopscotch” wansi. Wandika ebigambo 
by’olunyiriri ku mpapula era obisibe ne masking tepu ku ngulu kwa buli kasanduuko 

ka hopscotch (teeka masking tepu ku buli nsalo y’olupapula otangire ebigere 
by’abaana okukwatira ku bigambo). Abaana basimbe olukalala ku buli luuyi 

lwa ekifo kya hopscotch basobole okulaba ebigambo nga bannaabwe bwe 
babuuka. Abaana buli bwe babuuka mu buli kasanduuko, ekibiina 

kirina okusoma olunyiriri.

Hopscotch
Akazannyo k'olunyiriri Lw’okujjukira

Essomo EkkuluKatemba

Olunyiriri Lw'okujjukira

Obuwombeefu vs Ennono999

mu lingi
Salawo okuba ow’ekisa mu kifo ky’okulemera ku nnono 
zammwe. Okugeza, salawo okugumiikiriza embeera 
omuntu gy’alimu n’ensonga lwaki amenye ennono era 
oleme kukyogerako. Kakasa nti toyisa bubi muntu yenna 
era teweemulisaako ttaala bantu kukulaba.

AFA
YESU
EKISA
MENYA
OKULYA 
ENNONO
ENGALO
MITIMA
EMIMWA
ABALALA
KATONDA
OBUKYAFU
AMATEEKA
OKWAGALA
OKWEFUGA
EGGONJEBWA
ABAYIGIRIZWA

1.  Eddini yo erina nnono ki?
Mwogere n’abayizi bo ku biki ebisuubirwa mu bantu b’eddiini yo oba ekkanisa? Beera 
mwetegefu okwogera ku mateeka eddiini endala ze galina. Okugeza: tewali kulaba 
fi rimu, obutakozesa bigambo ebimu, okubikka omutwe, okusaba, okuwaayo, engoye 
ezambalwa, obudde bw’okudda awaka, engeri z’okusabamu n’ebirala.
2.  Osobola otya okulaga okwagala omuntu amenye ennono zo?
Abayizi bo boogera ku bantu abamenya enkola yaabwe? Basobola okuwangaala nabo? 
Basobola okuba ab’emikwano n’abantu abatagoberera mateeka ge gamu? Mwogere ku 
ngeri z’okulagamu okwagala.
Ate singa okuba ow’eggonjebwa eri abamenya amateeka kiretera abantu okunkyawa? 
Olina okusigala ng’okyalaga okwagala?
3.  Mwogere ku bulumi obubaawo ng’abantu bakukyaye ku ssomero oba ku kkanisa. 
Tusobola tutya okulaga eggonjebwa eri abo abakyayiddwa? Yesu yandibadde akikola 
atya singa abadde ku ssomero lyammwe?

Ennyanukula Y’akakunizo

(By’abayizi abakulu)
Ebibuuzo n’ennyanukula

Sirowooza 
nti nsobola 

okukyusa 
ennono! Kano 

akasanduuko 
kazibu ka 
kutambuza!

Olugero Lwa Baibuli : Kayini ne Abiri
Olubereberye 4:1-16

Olulwana lwa leero luli wakati w’obuwombeefu n’obukaawu. Obukaawu 
bulinga kkomera! Tulowooza nti tuba tutadde omuntu omubi mu kkomera 
naye ate ff e ababa basibiddwa! Ekituufu kiri nti abantu bajja kutulumya. 
Oluusi tuba tulina ensobi gye tukoze okubaleetera okutuyisa bwe batyo 
naye oluusi tuba tetulina musango. Naye mu mbeera ezo zombi, tulina 
obuvunaanyizibwa ku mitima gyaff e.
Obukaawu butandika nga bulumi. Engeri y’okwanukula esooka kuba 
kunyiiga, ekireetawo okwetamwa omuntu. Ekyo bwe kigenda mu maaso, 
obusungu bufuuka ekibambulira kye bayita obukaawu! Obukaawu kitegeeza 
okwetamwa n’obukyayi obuyitiridde.
Ekirungi ekiri ku njiri ya Yesu kiri nti tewali kiyinza kukwata ku 
Bakristaayo!  Bayinza okwokya omubiri gwange naye tebayinza  kukwata 
ku mwoyo gwange! Bayinza okunjogerako ebitaliiyo naye Yesu akimanyi 
nti sirina musango. Ku nkomerero buli muntu ajja kusasulira ebibi bye. Mu 
ggulu nja kusasulwa olw’enneeyisa yange era tewali muntu yenna asobola 
kubba ssanyu lyange. Abantu basobola okubba ebintu byange wano ku nsi 
naye tewali ayinza kubba bya buggaga bye nterese mu ggulu. Bino byonna 
bituufu OKUJJAKO nga ndese obukaawu ne buyingira mu mutima gwange 

olw’ebyo abantu bye bansobezza. Singa mbeera ndowooza ku bisobya ebintuuseeko era nga bwe nnina ebizibu, obukaawu 
buyinza okuyingira omwoyo gwange era ne buwamba obulamu bwange. Nsobola okufuuka omuntu ateesiga, abuusabuusa, 
omunakuwavu, omukoowu era atalina ssanyu. Omuntu eyansobya tasobola kubba ssanyu lyange okujjako nga ndi muwadde.
Olugero lwa Baibuli olwa leero luli ku Kayini ne Abiri, ab’oluganda ababiri abaali bagezaako okuwaayo ssaddaaka eri Katonda. 
Kayini yaleeta ebibala n’enva endiirwa okubisaddaaka era Abiri ye n’aleeta endiga. Katonda yayagala endiga ya Abiri naye 
ebya Kayini tebyamusanyusa. Mu Baibuli Katonda azze alanga nti asinga kwagala ssaddaaka za nsolo. Kayini kino ayinza 
okuba nga yali takimanyi naye yali asobola okubaako gw’abuuza.  Bwe yalaba nga Katonda tasiimye bibala na nva ndiirwa, 
yandibadde abitunda n’agula endiga. Naye yasalawo okuleka obusungu okukula mu mutima gwe. Katonda yayogera ne Kayini 
okumuzzaamu amaanyi naye Kayini nga tayagala kuwuliriza. Yaleka obusungu ne bukula okufuuka obukaawu. Mu busungu 
Kayini yalumba muganda we Abiri.
Mazima si kyangu kusonyiwa bantu batusobezza. Ate era kiba kikalubo okukkiriza abatukulira okutubonereza nga tusobezza. 
Kyetaagisa obuwombeefu mu mitima gyaff e okusobola okukkiriza n’okukyusa mu mpisa. Kayini ye yalowooza nti yali assa 
Abiri mu kkomera kuba Katonda yali amwagala okusinga ye. Naye, amazima gali ye yeyayingira ekkomera era n’alimalamu 
obulamu bwe bwonna! Osobola okusalawo okuba omuwombeefu mu kifo ky’okuba n’obukaawu 
mu bulamu bwo? Onaagaana abalala okukubbako omutima gwo? Kiri gy’oli okukkiriza abantu 
okubaako kye bakutwalako.

Willie Omugezi ne Fred Omusiru batunde 
omubisi gw’emicungwa. Fred asalewo 
okussa ensigo ezikaawa mu gimu ku 
mikebe gy’omubisi. Atandike okugamba nti, 
“Simanyi lwaki guno omubisi tebagwagala, 
ensigo ezikaawa ze nnataddemu tezaabadde 
nnyingi.”

“Okukaawa kwonna n'obusungu 
n'obukambwe n'okukaayana 
n'okuvuma bibavengako, awamu 
n'ettima lyonna.” Abaefeeso 4:31

1010
Essomo EkkuluKatemba

Obuwombeefu vs Obukaawu10101010

Funayo omuntu gwe wanyiigira omusonyiwe. Funa akadde 
mu ssaala oyatule nti, “Nkusonyiye.”

1.  Omuntu afaanana atya ng’alina obukaawu? Olina gw’omanyi ali bw’atyo?
Temwogera mannya g’abantu naye mwogere ku bikolwa ebiraga obukaawu. Muno mulimu okuvuma abantu, okugaana 
okuweereza abantu ku mulimu, okugeya bannaabwe n’ebilala.
2.  Omuntu yenna yali akusobezza? Wamusonyiwa?
Muteese ku birowoozo ebibadde mu ssomo nti bwe tutasonyiwa, tuba tukkirizza omuntu oyo okubba essanyu, essuubi 
n’obwesige bwaff e. Abantu bano ababi twagala batubbe kyenkana ki?
3.  Omuntu eyansobya asobola okuddamu n’annumya mu ggulu?
Baibuli etugamba nti tujja kuweebwa empeera olw’ebikolwa byaff e wano ku nsi. Omuntu singa atuleetera okulekera awo 
okukola emirimu emirungi, kitegeeza nti n’empeera yaff e mu ggulu ejja kuba 
ntono! YEE, abantu ku nsi basobola okukosa obulamu bwo obutaggwawo.

Ennyanukula Y’akakunizo
ABIRI
YESU
ENJIRI
KAYINI
EBIBALA 
ENDIGA
OKUBBA
ABANTU
YASIBWA
KATONDA
OMUTIMA
OBULUMI
BWEREERE
OBUKYAYI

OBUKAAWU
OBUSUNGU
EKKOMERA
SSADDAAKA
ABAKRISTAAYO
OBUWOMBEEFU
ABAKRISTAAYO
EKIKKIRIZIBWA
BUVUNAANYIZIBWA

Wandiika ebigambo by’olunyiri kimu ku buli kapapula. Buli 
kapapula kasibe ku mugongo gwa buli mwana. Bagambe 
babeera nga babuuzaganya ekigambo ekiri ku migongo 
gyabwe basobole okusimba olukalala olukola olunyiriri.

Buuza Ebibuuzo

(By’abayizi abakulu)Ebibuuzo n’ennyanukula

Akazannyo k'olunyiriri 
Lw’okujjukira

Olugero Lwa Baibuli : Yesu akemebwa
Matayo 4:1-11

Olutalo olusinga mu by’omwoyo luli mu mitima gyaff e. Katonda ayagala 
tumuwe emitima gyaff e era ne Setaani akimanyi. Yaweebwa olukusa 
okutambula ku nsi kuno n’emizimu gye era buli kaseera agezaako okubba 
emitima gyaff e. Emu ku ngeri omulabe gy’atulumba mu kwe kutukema tugwe 
mu kibi. Ebikemo tubilwanyisa nga tuyita mu kufuga emitima gyaff e nga mwe 
muli okwegendereza. 
Mu lugero lwa Baibuli olwa leero Yesu Kristu yakemebwa Setaani nga tannaba 
na kutandika busumba bwe. Mwoyo Mutukuvu yatwala Yesu mu ddungu 
Setaani gye yamusanga n’amukema. Yasiiba okumala ennaku 40 era enjala 
n’emuluma. Setaani yasooka kumugamba kukola mugaati okuva mu mayinja! 
Yesu ekikemo n’akiyitamu ng’amusomera ekyawandiikibwa ekigamba nti 
tetuwangaalira ku mugaati gwokka. Setaani n’amala n’amutwala ku kasolya 
ka yeekaalu n’amugamba abuuke nti bamalayika bajja kumubaka nga tannaba 
kugwa wansi! Yesu yaddamu n’avumirira Setaani n’ebyawandikiibwa nga 
amugamba obutagezesa Katonda. Setaani yaddamu n’amugezesa omulundi 
ogwokusatu nga ali ku ntikko y’olusozi oluwanvu. Setaani yagamaba 
Yesu amusinze nti era ajja kumuwa obwa kabaka n’eby’obugagga. Era 
Yesu yaddamu n’ayita mu kigezo kino nga amusomera ebyawandiikibwa 
ng’amugamba nti tulina kusinza Katonda omu yekka. Setaani yalaba biri biti, 
n’agenda era bamalayika ne bajja ne bakola ku Yesu.
Okulwanyisa ebikemo si kyangu era kyetaagiisa okwegendereza. Ffenna 
tuzaalibwa n’okweyagaliza mu mitima gyaff e. Kya bulijjo okwagala 

okwefaako, okufuna emmere ennyingi oba okwagala okuba abamanyifu. Naye singa twegendereza nga tuyita mu kufuga 
obwagazi bwaff e n’okusoma ebyawandiikibwa, tusobola okulwanyisa ebikemo bino ne tuwangula nga Yesu bwe yakola. 
Teyakkiriza bwagazi bwa mutima gwe kumuyingira mu bwongo. Naye Yesu yasigala nga yeefuga nga bw’alwanyisa Setaani 
n’ebyawandiikibwa. Naye omulabe asobola okumanya kiki kye twetaaga era n’atukema n’ekyo. Yesu kino akitegeera kuba yali 
muntu era n’alwanyisa ebikemo! Yawangula, n’atagwa mu kibi! Ggwe oli mwetegefu okwegendereza, n’okufuga obwagazi 
bwo nga bw’olwanyisa ebikema ebijja gyoli?

Willie ne Fred balina ekigezo ku ssomero. 
Fred asalewo obutasoma ng’asuubira 
okukoppa ebya Willie era adde mu 
kuzannya. Alowooze nti , “Tewali ajja 
kundaba nga nkoppa Willie, era bwe 
banandaba nja kubagamba nti sirikiddamu.”

“Siwali kukema okubakwata 
okutali kwa bantu: naye Katonda 
mwesigwa, ataabaganyenga 
kukemebwa okusinga bwe muyinza; 
naye awamu n'okukemebwa 
era anassangawo n'obuddukiro; 
mulyoke muyinzenga 
okugumiikiriza.”  
1 Abakkolinso 10:13

1111

Funayo ensawo ekole nga “lumonde ayokya” era oteeke obupapula nga buli kamu kuliko ekigambo 
ky’olunyiriri mu nsawo eno. Abaana batuuze mu saako oba enkulungo emu ennene era otekeko 
oluyimba batandike okutambuza ensawo. Oluyimba bwe luggwa, omwana aba akutte ensawo aggyemu 

akapapula kamu. Asobola okukatimba ku lubaawo oba okukateeka mu 
makkati g’ enkulungo. Zaako oluyimba ensawo eddemu etambule. 

Abaana leka bakolere wamu okupanga obupapula buno okukola 
olunyiriri lw’okujjukira.

Lumonde Ayokya
Akazannyo k'olunyiriri Lw’okujjukira

Essomo EkkuluKatemba

Okwegendereza vs Okukemebwa11111111

Lwanyisa era owangule ekikemo kimu. Bwe kiba kisoboka 
naawe kozesa ebyawandiikibwa nga Yesu bwe yakola. Fuga 
obwagazi bwo era tokkiriza kugwa mu nsobi.

1.  Bubi ki obuli mu kukkiriza ebikemo?
Baibuli etugamba nti tujja kuweebwa empeera mu ggulu 
olw’ebikolwa byaff e wano ku nsi. Singa tuleka omulabe n’atutwala 
mu kibi, tuba tumuwadde olukusa lw’okubba empeera yaff e ey’omu 
ggulu. Okuwangulwa ebikemo kyefaananyirinza ng’okuleka 
omubbi n’ayingira mu maka go n’abbamu ebintu. Ababbi batera 
okutuyingirira ne batubba naye tetumala ga bawa lukusa kuyingira!
2.  Singa abantu bankyawa?
Ebikemo ebimu si byangu bya kwewala kuba bikwata ku mikwano 
gyaff e ku ssomero. Bwe tukimanya nti abantu bagenda kutusekerera 
kuba tuli ba njawulo ekigezo kye yongera okugejja. Kikulu nnyo 
okujjukira nti gino emikwano tegigenda kuba naff e wano ku nsi 
oba mu ggulu. Ffe abalina obuvunaanyizibwa ku bikolwa byaff e era 
lunaku lumu tujja kuyimirira mu maaso ga Katonda atubuuze ku 
buli kimu kye tukola.
3.  Lwaki Katonda alwawo okuyamba?
Yesu alina okuba nga yeebuuza lwaki Katonda yalwawo 
okumuwonnya ng’ali mu ddungu. Lwaki yalina okulwanyisa 
omulabe yekka? Ekituufu kiri nti tujja kufuuka b’amaanyi singa 
tuyiga okulinda. Era Katonda ayagala tuyige okulwanyisa omulabe 
fekka. Katonda tajja kusindikanga bamalayika kututaasa. Tulina 
okuyiga okwerwanako.

Ennyanukula Y’akakunizo

(By’abayizi abakulu)
Ebibuuzo n’ennyanukula

Olugero Lwa Baibuli : Yakobo abba omukisa gwa Esawu
Olubereberye 27:1-36

Wiiki eno olulwana lwaff e luli wakati w’okwegendereza n’obulimba. 
Eky’ennaku ff enna twali tulimbyeko mu bulamu bwaff e. Katonda ayagala 
tube b’amazima gy’ali, eri abantu abalala naff e fennyini. Ebiseera ebisinga 
tulimba bazadde baff e oba abasomesa kuba tuba tutya okubonerezebwa. 
Oluusi tuyinza okuba nga tukwatiddwa nga tubba oba nga tuzannyira mu 
kkubo. Tuba tetwagala kubonerezebwa, awo ne tulyoka tupanga olugero 
olw’obulimba okusobola okuwona ekibonerezo.
Mu lugero lwa Baibuli olwa leero, Yakobo yalimba kitaawe okusobola 
okubba emikisa gya muganda we. Taata waabwe yali akuze mu myaka 
ng’ayagala okugaba emikisa gy’ekika nga tannaba kufa. Isaaka yali 
takyasobola kulaba bulungi. Yayita mutabani we omukulu Esawu, 
n’amugamba agende ayigge era amutegekere ekijjulo ekirungi kuba akadde 
kaali katuuse ak’emikisa gy’obusika. 
Lebbeeka yali awulira bba by’agamba. Yali ayagala nnyo mutabani we 
Yakobo okusinga Esawu era ne bategeka ne Yakobo okubba omukisa gwa 
Esawu. Yakobo yayanguwa mangu n’atta embuzi bbiri n’aziwa maama we 
afumbe ekijjulo eky’amaanyi. Engeri Esawu gye yalina ebyooya bingi ku 
mubiri, Yakobo baamwambaza amaliba g’embuzi mu nsingo ne ku mikono 

asobole okuba nga Esawu. Jjukira nti taata waabwe yali takyasobola kulaba bulungi. Bwe yakwata ku mikono gya yakobo 
n’awulira nga giriko ebyoya, yalowooza nti Esawu! Yakobo yayambala n’engoye za Esau asobole okuwunya nga ye. Obulimba 
bwa kola era Isaaka n’alowooza nti ayogera ne Esawu. Naye nga buli kimu kiwedde, Esawu yanyiingira Yakobo n’atandika 
okupanga olukwe lw’okumutta!
Yakobo yalina okudduka agende abeere ne taata we omuto. Yamala emyaka mingi nga tasobola kudda waka! Ekituufu kiri 
nti buli lwe tulimba, mu maaso waba wagenda kubaayo emitawaana. Abasinga kuff e tujja kukemebwa okulimba abazadde, 
abasomesa, abakulembeze oba Katonda. Naye Katonda alaba buli kimu. Amanya oba tulimba oba twogera mazima. Oneefuga 
mu bulamubwo ne wegendereza obulimba?

Willie Omugezi ne Fred Omusiru 
beetegeke okugenda mu Ssande Sikuuru 
naye bwe bayita ku kisaawe ky’omupiira 
awali abazannya Fred asalewo nti 
takyageenze. Agambe nti olubuto 
lumuluma. Taata we ogyeyo eddagala 
ly’olubuto erikaawa alimuwe alinywe.

“Olulimi olulimba lukyawa 
abo be lwafumita; N'akamwa 
akanyumiriza kaleeta okuzikirira.” 
Engero 26:28

1212

Tic-tac-toe w’olunyiriri lw’okujjukira mwangu kuzannya era tewetaaga ntegeka 
yonna. Okuzannya, simba wakati w’ekibiina enyiriri 3 ez’entebe nga buli 
lunyiriri lulimu entebe 3. Zino zijja kukola nga olubaawo lwa Tic-tac-toe. 
Bw’oba tokozessa ntebe mu kibiina kyo, teeka empapula wansi mukifo 

ky’entebe. Buli mwana mu tiimu anaddamu olunyiriri lw’okujjukira obulungi 
alonde ekifo ku lubaawo lwa Tic-tac-toe atuule oba ayimirire. Tiimu 

esooka okufuna Tic-tac-toe y’ebeera awangudde.

Tic-Tac-Toe
Akazannyo k'olunyiriri Lw’okujjukira

Essomo EkkuluKatemba

Olunyiriri Lw'okujjukira

Okwegendereza vs Okulimba12121212

mu lingi
Buli muntu ayogera obulimba ne bwe kaba katono nnyo. 
Jjukira omuntu gwe walimba ku ntandikwa y’omwaka guno 
era ogende gy’ali omubuulire amazima era omwetondere.

1.  Tulina okuba ab’amazima buli kaseera?
Amazina ge gasiinga. Singa tugezaako okunenya abalala, tetujja kukula kufuuka Bakristaayo ng’abo Katonda b’ayagala 
tubeere. Singa tugamba nti ekintu twakikoze ate nga tetwakikoze, tweyongera mitawaana. Okuba ab’amazima eri 
Katonda ne bannaff e kituyamba okukula n’okwefuga era ne kituwonya emitawaana.
2.  Okuba omutuufu si kye kikulu?
Bw’oba ogenda kuleetera omuntu emitawaana, okwogera amazima oluusi si kye kiba ekituufu. Katonda tayagala 
twogere ku bannaff e bintu bibaleetera kugwa mu mitawaana. Oluusi okuba nti tuli batuufu tekiba kikulu. Twetaaga 
okwegendereza tusobole okuba ab’ekisa eri abantu abamu ne bwe kiba tekibagwaanira.
3.  Mitawaana ki gy’olabye egiva mu kulimba?
Yakobo yalina okuva awaka okumala emyaka mingi olw’obulimba bwe. Wali oguddeko mu mitawaana olw’obulimba? 
Abaana bagambe banyumwe bye bayiseemu era bajjukize obutalaalaasa bannabwe wabweru w’ekibiina. Ebyo byonna 
ebyogerwa mu kibiina birina kusigala nga bya kyama.

Ennyanukula Y’akakunizo

(By’abayizi abakulu)Ebibuuzo n’ennyanukula

Empaka zino 
naziwangudde 

ku lwange 
nzekka! 

Tewali n’omu 
yannyambye!

Olugero Lwa Baibuli : Abazimbi abagezi n’abasiru
Matayo 7:24-27

Tutuuse ku nkomerere y’okusoma kw’ekibala ky’Omwoyo omwaka guno! 
Tusigazza essomo limu lyokka: okwegendereza n’obugayaavu. Kicamula 
nnyo okumanya nti singa tutwala ekibala ky’Omwoyo ng’ekintu ekikulu eri 
obulamu bwaff e era ne tukola n’amaanyi ku buli kibala nga tulinga abayiga 
omuzannyo, tusobola okukuba ku ttaka ekibi era ne tuwangula empaka. 
Katusuubire nti buli omu awangudde emirundi egiwera omwaka guno!
Okuwangula obugayaavu, tulina okufuga obwagazi bwaff e era ne 
tutawanika bwe tuwulira nga tukooye. Obugayaavu bwe buteesindika yadde 
nga tukyalinamu ku maanyi. Olina ekintu mu bulamu bwo ky’osobola 
okuwangula naye okyalemeddwa? Kiyinza okuba nti obadde mugayaavu mu 
kyo? Tuyinza okulowooza nti obugayaavu si kyonoono ky’amaanyi era si 
kibi. Naye singa tetukola Katonda ky’atwagaza kuba tulemeddwa okwefuga 
n’okwegendereza obugayaavu bwaff e, Katonda tuba tetumugondedde. 
Singa tujeema kuba tulwanyisa Katonda oba singa tujeema lwa kuba nti 
tuli bagayaavu, ekivaamu kiba kye kimu. Obutakola Katonda ky’atugambye 
kitegeeza kuzimba ku musenyu.
Olugero lwa Baibuli olwa leero lukwata ku bazimbi abagezi n’abasiru Yesu 
be yayogerako nga asomesa ku lusozi. Yesu yagamba nti omuntu yenna 

awulira ebigambo bye era N’ABISSA MU NKOLA aba ng’omuzimbi omugezi eyazimba ennyumba ye ku lwaazi. Omuyaga bwe 
gujja ennyumba eba nngumu. Naye abo ABATAKOLA nga Yesu bw’agamba, baba ng’abantu abasiru abazimbye ku musenyu. 
Omuyaga bwe gujja enju egwa ku ttaka.
Tuyinza okwagala olugero luno lubeere nga lulabula abo abatakkiririza mu Katonda. Tuyinza okwagala lugambe nti abo 
abasabira mu kkanisa y’ekikristaayo bazimba ku lwaazi. Naye ekyo si Yesu ky’agamba. Yesu atugamba nti luno olugero 
lukwata kw’abo ABAKOLA by’agamba. Ku ff e abakkiririza mu Katonda era ne tugenda mu kkanisa, kino kikulu. Tetulina 
kukkiriza bugayaavu kutulemesa kugondera mateeka ga Yesu. Kuba obugayaavu nabwo buyinza okutulemesa okuba 
n’omusingi oguzimbiddwa ku lwaazi! Onaalwanyisa obugayaavu bwo osobole okuba n’obulamu obuzimbiddwa ku lwaazi? 
Oyagala obulamu bwo buyimirirewo buleme kuyiika ku ttaka ng’omuyaga n’obuzibu bizze? Bw’oba ozzeemu nti “YEE”, olina 
OKUKOLA Yesu by’alagidde.

Willie Omugezi ne Fred Omusiru batandike 
okuzimba akayumba okuva mu butoff aali 
obwabaweereddwa ng’ebirabo. Willie ye 
asome endagiriro y’okuzimba naye Fred ye 
atandike okuzimba nga tasomye ndagiriro. 
Nga wayise akaseera Willie atandike 
okuzannya ne mikwano gye nga Fred 
akyalwana n’okuzimba akayumba akake.

“Kale amanya okukola obulungi 
n'atakola, kye kibi eri oyo.” 
Yakobo 4:17

1313

Okukola Rapu

Funa akadongo k’oluyimba akataliimu bigambo era owandiike olunyiriri abaana 
webalulabira. Abaana bagambe batondewo rapu y’ebigambo by’olunyiriri era 
barapingire ku kadongo. Musobola okutandikira wamu nga ekibinja okuyimba, 
nozzaako abalenzi, nozzaako abawala era ku nkomerero omwana kinnoomu. Abaana 
kino bajja kukyagala!

Essomo EkkuluKatemba

Olunyiriri Lw’okujjukira

Akazannyo k'olunyiriri Lw’okujjukira

1313 Okwegendereza vs Obugayaavu1313

mu lingi
Lwanyisa obugayaavu wiiki eno ng’oyita mu kukola 
ekintu ky’otayagala kukola. Kakasa nti okimaliriza era 
owe obujulizi eri mukwano gwo.

1.  Okukwata okubuulira kw’oku lusozi kunaakuwonya okuzimba 
ku musenyu?
NEDDA. Olugero lwa Baibuli luno lulambika bulungi nnyo 
nti engeri yokka ey’okuzimba ku lwaazi kwe KUKOLA Yesu 
by’alagidde so si kukwata mateeka ge.
2.  Osobola otya okuzimba ku musingi gw’olwaazi?
Oyinza okuba ng’okkiriza nti kituufu okwagala abalabe bo naye 
ekyo tekimala. Oyinza okukikwata mu mutwe nti olina okwagala 
abalabe bo naye n’ekyo tekimala. Okukola ekintu ekiraga nti oyagala omulabe wo 
kye kikakasa nti ozimba ku lwaazi.
3.  Nnwana mmeka z’owangudde omwaka guno?
Twala akaseera n’abayizi bo mutunuulire amasomo gonna n’ennwana eby’omwaka 
guno. Tunuulira bameka abazze bakola obulimu bw’okutwala awaka. Abayizi bo 
bazzeemu amaanyi olwa buli kalimu ke bakoze n’emirundi gye bakakoze. Buli 
mwana mumuwe obugalo obw’amaanyi nga mumuyozaayoza.

Ennyanukula Y’akakunizo

Teacher 3 Champions 
Luganda

Ensulo yo ey’ebikozesebwa mu 

busumba bw’abaana

www.ChildrenAreImportant.com

Ebikozesebwa byaff e bya bwereere 
okufuna, okukuba ku mpapula, okukozesa, 
n’okusaasaanya eri amakanisa n’obusumba 
bwonna nga teweetisse buvunaanyizibwa. 

Kuba tutuukirira abaana bangi ku 
lwa Kristu bwe tukolera awamu.

Tewali kigaana kuggyamu kopi. Yee!Genda mu maaso ofulumye omuwendo gwonna gw’oyagala. Osobola n’okubitunda!Bijja kubeera bya bwereere ku mukutu gwaff e ekiseera kyonna.

www.ChildrenAreImportant.com
info@childrenareimportant.com
Tusangibwa mu Mexico

VBS

Olugendo olutaliiko Kkomo


